VENDIM

Nr. 3, daté 6.12.2013
NE EMER TE REPUBLIKES

Kolegjet e Bashkuara té Gjykatés sé Larté té
pérbéra nga:

Xhezair Zaganjori kryesues
Ardian Dvorani anétar
Ardian Nuni anétar
Aleksandér Muskaj anétar
Arjana Fullani anétare
Evelina Qirjako anétare
Majlinda Andrea anétare
Guxim Zenelaj anétar
Andi Celiku anétar
Medi Bici anétar
Edmond Islamaj anétar
Shkélzen Selimi anétar
Artan Zeneli anétar
Admir Thanza anétar
Artan Broci anétar

Né seancén gjygésore té datés 6.12.2013,
morén né shqyrtim céshtjen administrative nr. 3
akti, gé u pérket paléve:

PADITES: Enver Ajdari, pérfagésuar nga
avokat Gentian Muca.

I PADITUR: Drejtoria Rajonale e Institutit té
Sigurimeve Shogérore Tirané, pérfagésuar nga
juriste Egesta Bare.

Me pjesémarrjen e Avokaturés sé Shtetit,
pérfagésuar nga Abaz Deda dhe Armer Juka.

OBJEKTI: - Kundérshtimi i pensionit té
parakohshém.

- Detyrimi i palés sé paditur té béjé rillogaritjen

sipas ligjit né fugi né kohén e fitimit té

pensionit nga data 1.8.2005. - Detyrimin e palés
sé paditur té mé kthejé diferencat e papaguara

nga data 1.8.2005.

BAZA LIGJORE: Ligji nr. 9210, daté
23.3.2004 ““Pér statusin e ushtarakut té Forcave té
Armatosura té Republikés sé Shqipérisé™.

Neni 1, pika 2 e ligjit nr. 9418, daté 16.2.2005.

Neni 11, shkronjat “a” dhe “b” té ligjit nr.
8087, daté 13.3.1996.

Neni 6, shkronjat “a” dhe “b” té ligjit nr. 8521,
daté 30.7.1999.

Neni 32 i Kodit té Procedurés Civile.

Gjykata e Rrethit Gjygésor Tirangé, me
vendimin nr. 5550, daté 16.6.2008, ka vendosur:

Pranimin e padisé.

Detyrimin e palés sé paditur, DRSSH Tirané,
gé t’i paguajé paditésit Enver Ajdari, diferencén e
pensionit té papaguar gqé nga data 1.8.2005, si

pasojé e moszbatimit té drejté té ligjit nr. 8087,
daté  13.3.1996 “Pér sigurimin  shogéror
suplementar té ushtarakéve t€ Forcave té
Armatosura té Republikés sé Shqipérisé” (i
ndryshuar), duke mbajtur parasysh né pagesén e
késaj diference, se neni 11 i ligjit t& mésipérm
éshté ndryshuar me nenin 49 té ligjit nr. 9210, daté
23.3.2004 “Pér statusin e ushtarakut né Forcat e
Armatosura té Republikés sé Shqipérisé”, ku éshté
shfugizuar shprehja “por jo mé shumé se masa e
pensionit maksimal té plegérisé né shkallé vendi”.

Gjykata e Apelit Tirané, me vendimin nr. 678,
daté 14.5.2009, ka vendosur:

Lénien né fugi té vendimit nr. 5550, daté
16.6.2008 té Gjykatés sé Rrethit Gjygésor Tirané.

Kundér vendimit t& Gjykatés sé Apelit Tirané,
né bazé té nenit 472 té Kodit t& Procedurés Civile,
ka ushtruar rekurs pala e paditur, Drejtoria
Rajonale e Sigurimeve Shogérore Tirané, duke
parashtruar kéto shkage:

- Nuk jemi dakord me kéto vendime, pasi nuk
éshté gjykuar drejt pér sa i pérket ligjit mbi bazén e
té cilit duhet té béhet dhe llogaritja e diferencave té
pensionit.

- Vendimi i gjykatés sé shkallés sé paré éshté
rrjedhojé e zbatimit té gabuar té ligjit, sepse né
vendimin e saj, kjo gjykaté éshté shprehur se
llogaritja e diferencave gé nga data 1.8.2005, duhet
té béhet né bazé té ligjit nr. 9210, daté 23.3.2004
“Pér statusin e ushtarakéve té& Forcave té
Armatosura té Republikés sé Shqipérisé”. Ky nuk
éshté ligji material i zbatueshém pér ushtarakét gé
dalin né pension té parakohshém, sepse ky ligj né
nenin 35 té tij, pika 3 parashikon se kriteret dhe
kushtet e pérfitimit t€ pensionit t& parakohshém
pércaktohen sipas ligjit “Pér sigurimet shogérore
suplementare té ushtarakéve té Forcave té
Armatosura”.

- Né datén 1.1.2006 ka hyré né fuqi ligji nr.
9418, daté 20.5.2005 “Pér sigurimin shogéror
suplementar té ushtarakéve t€ Forcave té
Armatosura té Republikés sé Shqipérisé”, i cili, né
nenin 14 té tij, parashikon njé masé pensioni té
kufizuar deri né katérfishin e pensionit bazé né
shkallé vendi. Pra, nga data 1.1.2006 nuk mund té
llogaritet diferenca duke iu referuar nenit 49 té
ligjit nr. 9210, daté 23.3.2004 “Pér statusin e
ushtarakéve t& Forcave t€é Armatosura té
Republikés sé Shqipérisé” pa kufizim, si¢



arsyetojné gjykatat.

- Po késhtu, ligji nr. 9418, daté 20.5.2005 “Pér
sigurimin shogéror suplementar té ushtarakéve té
Forcave té Armatosura té Republikés sé
Shqipérisé”, éshté ndryshuar me ligjin nr. 9481,
daté 16.2.2006. Me ané té nenit 2 té kétij ligji
amendues éshté ndryshuar edhe neni 14 i ligjit nr.
9418, daté 20.5.2005, duke e kufizuar masén e
pensionit té parakohshém né referim té gradés
pérkatése té ushtarakut.

Kolegji Administrativ i Gjykatés sé Larté, pas
caktimit té datés pér gjykimin e késaj céshtjeje pa
praniné e paléve, nisur nga fakti se shkaku dhe
objekti i padisé lidhet me njé mosmarréveshje
administrative, ¢moi se paraprakisht duhet té
shtrohet pér bisedim céshtja se cili éshté ligji
procedural i zbatueshém né rastin konkret.

Céshtja objekt gjykimi lidhet me zgjidhjen e
njé mosmarréveshjeje administrative, e cila ka
filluar t& shgyrtohet para datés 4.11.2012, daté né
té cilén pas dekretit té Presidentit t¢ Republikés, té
nxjerré né zbatim té nenit 70/5 té ligjit nr. 49/2012,
kané filluar realisht gé té& ushtrojné funksionin e
tyre gjykatat administrative.

Ligji nr. 49/2012 nuk pérmban ndonjé dispozité
kalimtare ku té jeté shprehur né lidhje me ligjin e
zbatueshém pér mosmarréveshjet administrative,
gé ishin né gjykim, apo gjykimi i té cilave nuk
kishte filluar akoma deri né datén 4.11.2013.

Né kéto kushte, Kolegji Administrativ mban
parasysh  parimin  se  pér zgjidhjen e
mosmarréveshjeve té natyrés civile dhe
administrative, ndryshe nga ato penale, gjykata
nuk mund té refuzojé shqyrtimin e ¢éshtjes me
arsyetimin se ligji mungon.

Pér kéto arsye, Kolegji Administrativ i
Gjykatés sé Larté e pa té nevojshme diskutimin né
Kolegje té Bashkuara lidhur me ¢éshtjen nése
kompetenca pér shqyrtimin e kétij rekursi i pérket
Kolegjit Administrativ apo Kolegjit Civil, me
géllim dhénien e njé interpretimi pérfundimtar
lidhur me zbatimin e kétij ligji.

Kolegji Administrativ, né gjykimin e ¢éshtjes
konkrete, vlerésoi se interpretimi unifikues i
Kolegjeve té Bashkuara i shérben zgjidhjes sé
problemeve gé jané krijuar né praktiké né gjykatat
e té gjitha niveleve, si dhe zbatimit té ligjit né
ményré té drejté e né pérputhje me vullnetin e
ligjvénésit né gjykimin e c¢éshtjeve, pér té cilat
padia, ankimi ose rekursi éshté depozituar para
datés 4.11.2013, apo shqyrtimi i té cilave ka filluar
para késaj date dhe ende nuk éshté dhéné vendim
pérfundimtar pér to.

Pér kéto arsye, Kolegji Administrativ vlerésoi
se duhet té paragesé pér shqyrtim dhe interpretim
té njésuar té ligjit nr. 49/2012 céshtjet e
méposhtme:

1. Né kushtet kur ligji nr. 49/2012 nuk pérmban
dispozité kalimtare ku t& pércaktohet se cila éshté
gjykata  kompetente  pér  shqyrtimin e
mosmarréveshjeve administrative pér té cilat
padia, ankimi ose rekursi éshté depozituar pérpara
datés 4.11.2013 né gjykatén e shkallés sé paré, té
apelit apo né Gjykatén e Larté, ose pér
mosmarréveshjet administrative qgé& ishin né
shgyrtim para kétyre gjykatave né datén
4.11.2013, a duhet té shqgyrtohen ose té vijojé
gjykimi i kétyre ¢céshtjeve nga gjykatat ku ato jané
paragitur para késaj date apo duhet t’i kalojné pér
kompetencé léndore gjykatés administrative té
shkallés sé paré, gjykatés sé apelit administrativ
dhe Kolegjit Administrativ té Gjykatés sé Larté?

2. A gjejné zbatim parashikimet e neneve 45
dhe 56 té ligjit nr. 49/2012, qé kufizojné rastet e
pranueshmérisé pér shqyrtim té ankimeve dhe té
rekurseve pér mosmarréveshjet administrative,
edhe pér ankimet drejtuar gjykatés sé apelit dhe
rekurset drejtuar Gjykatés sé Larté pérpara datés
4.11.2013, duke gené se nuk ka rregullim té
shprehur me dispozité kalimtare pér kété géllim?

3. Mbi bazén e cilave kritere dhe né cfaré
ményre pércaktohet vlera prej njézetfish ose
dyzetfish e pagés minimale né shkallé vendi,
vecanérisht né rastin e shkronjés “¢™ té neneve 45
dhe 56 té ligjit nr. 49/2012, né kushtet kur ato nuk
jané té rregulluara nga ligji i posacém?

4. Nisur nga géllimi dhe vullneti i ligjvénésit né
miratimin e ligjit nr. 49/2012, si dhe nga kufijté e
kompetencés  léndore  té  gjykatés  pér
mosmarréveshjet administrative, té parashikuara
nga neni 7 i ligjit nr. 49/2012, krahasuar kéto me
kufizimin e llojeve t€  mosmarréveshjeve
administrative, té parashikuaranga nenet 45 dhe 56
té Kétij ligji, cili éshté interpretimi né funksion té
zbatimit t€ drejté gé duhet t’'u béhet kétyre
dispozitave?

KOLEGJET E BASHKUARA TE GJYKATES SE
LARTE,

pasi dégjuan relatimin e ¢éshtjes nga gjyqtarét
Ardian Dvorani dhe Guxim Zenelaj; pérfagésuesin
e palés rekursuese, Drejtoria Rajonale e
Sigurimeve  Shogérore  Tirang, qé kérkoi
ndryshimin e vendimit t€ gjykatés sé apelit dhe
vendimit t€ gjykatés sé shkallés sé paré dhe
rrézimin e padisé; pérfagésuesin e Avokaturés sé
Shtetit, gé kérkoi ndryshimin e vendimit té



gjykatés sé apelit dhe vendimit té gjykatés sé
shkallées sé paré dhe rrézimin e padisé;
pérfagésuesin e paditésit, qé kérkoi lénien né fuqi
té vendimit t€ gjykatés sé apelit, si dhe pasi
biseduan ¢éshtjen né térési,

VEREJINE:

Rrethanat e ¢éshtjes

1. Paditési Enver Ajdari ka gené ushtarak né
Forcat e Armatosura té€ Republikés sé Shqipérisé,
me gradén nénkolonel dhe me vjetérsi shérbimi
prej 30 vjet e 3 muaj. Nga dosja gjygésore,
rezulton gé shuma e pagés referuese pér efekt té
pérfitimeve nga sigurimet shogérore suplementare
éshté né shumén 62.600 leké. Paditésit Enver
Ajdari, mbi bazén e kérkesés sé tij pér pérfitimin e
pensionit, i éshté lidhur pension i parakohshém pér
vjetérsi shérbimi nga ana e palés sé paditur né
vlerén 15.693 leké, té cilén e pérfiton nga data
1.8.2005 deri né datén kur paditési té arrijé moshén
pér pérfitimin e pensionit té pleqérisé.

2. Pasi ka marré pérgjigje negative nga organet
kompetente, gé kané shqyrtuar ankimin e tij, lidhur
me pretendimin se kjo masé pensioni i éshté lidhur
duke zbatuar gabim ligjin, paditési Enver Ajdari i
éshté drejtuar gjykatés me padiné objekt gjykimi, ku
kundérshton masén e pensionit té parakohshém gé i
éshté caktuar nga pala e paditur, duke e detyruar até
té béjé rillogaritjen sipas ligjit né fugi né kohén e
pérfitimit té pensionit, si dhe t’i kthejé diferencat e
papaguara nga data 1.8.2005.

3. Gjykata e Rrethit Gjygésor Tirané ka
vendosur pranimin e padisé dhe detyrimin e palés
sé paditur, Drejtoria Rajonale e Sigurimeve
Shogérore Tirané, gé t’i paguajé paditésit Enver
Ajdari diferencén e pensionit té papaguar gé nga
data 1.8.2005, si pasojé e moszbatimit té drejté té
ligjit nr. 8087, daté 13.3.1996 “Pér sigurimin
shogéror suplementar té ushtarakéve té Forcave té
Armatosura té Republikés sé Shqipérisé” (i
ndryshuar), duke mbajtur parasysh né pagesén e
késaj diference se neni 11 i ligjit t&¢ mésipérm éshté
ndryshuar me nenin 49 té ligjit nr. 9210, daté
23.3.2004 “Pér statusin e ushtarakut né Forcat e
Armatosura té Republikés sé Shqipérisé”, ku éshté
shfugizuar shprehja “por jo mé shumé se masa e
pensionit maksimal té plegérisé né shkallé vendi”.

Né arsyetimin e vendimit té saj, Gjykata e
Rrethit Gjygésor Tirané thekson se neni 11 i ligjit
nr. 8087, daté 13.3.1996 “Pér sigurimin shogéror
suplementar té ushtarakéve té Forcave té
Armatosura té Republikés sé Shqipérisé” (i
ndryshuar) dhe neni 35 i ligjit nr. 9210, daté

23.3.2004 “Pér statusin e ushtarakut té Forcave té
Armatosura té Republikés sé Shqipérisé”, pérbéjné
bazén ligjore gé ka gené né fugi né kohén qé
paditésit Enver Ajdari i ka lindur e drejta gé té
pérfitojé pensionin e parakohshém pér vjetérsi
shérbimi. Paditési nuk mund té penalizohet nga
pala e paditur, pasi né ¢astin gé atij i ka lindur e
drejta pér pérfitimin e pensionit té parakohshém
pér vjetérsi shérbimi, baza juridike mbi té cilén do
té jepej ky pension i parakohshém nuk
parashikonte ndonjé kufizim né tavanin gé mund té
arrinte pensioni i parakohshém pér vjetérsi
shérbimi.

Gjykata e Apelit Tirané, me vendimin nr. 678,
daté 14.5.2009, me té njéjtin arsyetim, ka vendosur
Iénien né fuqgi t& vendimit nr. 5550, daté 16.6.2008
té Gjykatés sé Rrethit Gjygésor Tirané.

4. Kundér vendimit té Gjykatés sé Apelit
Tirané ka ushtruar rekurs Drejtoria Rajonale e
Sigurimeve Shogérore Tirané, duke kérkuar
ndryshimin e vendimit t& gjykatés sé apelit dhe té
vendimit t€ gjykatés sé shkallés sé paré dhe
rrézimin e padisé, pér shkaget e pasgyruara né
pjesén hyrése té kétij vendimi.

Kolegjet e Bashkuara té Gjykatés sé Larté
vlerésojné:

5. Lidhur me ¢éshtjen e paré, qé éshté shtruar
pér unifikim, Kolegjet e Bashkuara té Gjykatés sé
Larté vérejné:

Ligji nr. 49/2012 éshté botuar né Fletoren
Zyrtare nr. 53 té vitit 2012 dhe ka hyré né fuqi né
datén 30 maj 2012, pra 15 dité pas botimit né
Fletoren Zyrtare, si¢ parashikohej né nenin 73 té
tij.

Pavarésisht se ligji nr. 49/2012 ka hyré né fuqi
né datén 30.5.2012, ai ka filluar té zbatohet vetém
pjesérisht pér shkak té kohés sé domosdoshme qé
nevojitej pér ngritjen dhe funksionimin efektiv té
gjykatave administrative, sipas parashikimeve té
shprehura posagérisht né té.

6. Ligji nr. 49/2012, né kreun X té tij
“Dispozita kalimtare dhe té fundit”, né pikén 1
dhe 5 té& nenit 70 “Fillimi i funksionimit té
gjykatave administrative”, parashikon se:

“1. Gjykatat administrative té shkallés sé paré,
Gjykata Administrative e Apelit dhe Kolegji
Administrativ i Gjykatés sé Larté fillojné
funksionimin e tyre né ményré té njékohshme”.

5. Data e fillimit t& funksionimit t& gjykatave
administrative caktohet me dekret té Presidentit té
Republikés, me propozimin e ministrit té
Drejtésisé”.

Né zbatim té nenit 70/5 té ligjit nr. 49/2012,



bazuar né propozimin e ministrit té Drejtésisé,
Presidenti i Republikés ka nxjerré dekretin nr.
8349, daté 14.10.2013, né té cilin ka pércaktuar
datén 4.11.2013 si ditén e fillimit té funksionimit té
gjykatave administrative. Kjo daté shénoi dhe
fillimin e efekteve té plota juridike dhe zbatimin né
térési té ligjit nr. 49/2012 lidhur me juridiksionin,
kompetencén dhe procedurén e gjykimit té
céshtjeve gé kané pér objekt mosmarréveshjet
administrative té pérmendura né nenin 7 té tij.

7. Neni 72, pika 1 dhe 2 i ligjit nr. 49/2012
parashikon se me fillimin e funksionimit té
gjykatave administrative, té pércaktuar me dekretin
e Presidentit t¢ Republikés, shfugizohen normat
procedurale mbi kompetencén Iéndore dhe
tokésore, si dhe normat ekzistuese procedurale té
posagme mbi gjykimin e mosmarréveshjeve
administrative té parashikuara nga Kodi i
Procedurés Civile.

8. Né kéto kushte, pér shkak t€ ményrés sé
formulimit t& nenit 72 té ligjit nr. 49/2012, si dhe
né mungesé té njé rregullimi kalimtar, pyetja qé
lind éshté: Pas datés 4.11.2013, gjykatat civile
kané apo jo kompetencé léndore pér zgjidhjen e
céshtjeve administrative, qé kané né shqyrtim, ose
gé presin té shgyrtohen? Pér t’i dhéné pérgjigje
késaj pyetje, Kolegjet e Bashkuara té Gjykatés sé
Larté fillimisht ¢mojné té marrin né konsideraté
gjykatén e caktuar me ligj, né kuptim té gjykatés
gé éshté kompetente pér shqgyrtimin e
mosmarréveshjeve administrative.

9. Gjykata e caktuar me ligj pérmban né vetvete
termin “gjykaté”, i cili karakterizohet né kuptimin
material nga funksioni i saj gjygésor, gé ka té béjé
me zgjidhjen e céshtjeve, té cilat jané né
kompetencé té saj, né njé proces té zhvilluar mbi
njé proceduré ligjérisht té pércaktuar dhe né pajtim
me shtetin e sé drejtés. Me kété parim lidhet,
gjithashtu, edhe e drejta e paléve pér t’u dégjuar né
seancé nga njé gjykaté, kompetenca e sé cilés éshté
parashikuar shprehimisht né ligj.

Sipas jurisprudencés sé Gjykatés Kushtetuese,
koncepti gjykaté e caktuar me ligj éshté
konsideruar si element i procesit té rregullt ligjor
dhe si i tillé pjesé pérbérése e nenit 42/1 té
Kushtetutés dhe nenit 6/1 t¢ KEDNJ-sé (shih
vendimet nr. 23/2009, nr. 7/2009 dhe nr. 31/2005
dhe nr. 16/2012 té Gjykatés Kushtetuese).

10. Duke mbajtur parasysh q@éndrimin e
doktrinés dhe praktikés kushtetuese, paragitur mé
lart, pér t’iu pérgjigjur pyetjes se cila éshté gjykata
e caktuar me ligj, gé ka kompetencén Iéndore pér
shqyrtimin e céshtjeve gé ligji nr. 49/2012 i

pércakton si  mosmarréveshje administrative,
shqyrtimi i té cilave nuk ka pérfunduar deri né
datén 4.11.2013, Kolegjet e Bashkuara ¢cmojné té
nevojshme gé paraprakisht té specifikojé natyrén e
ligjit té zbatueshém né rastin konkret.

11. Nése i referohemi té gjitha dispozitave té
ligjit nr. 49/2012, vémé re se ai nuk é&shté thjesht
njé ligj organik gé rregullon vetém céshtjet e
organizimit dhe té funksionimit té gjykatave
administrative dhe statusin e gjygtaréve. Ky ligj
parashikon,  gjithashtu, edhe parime té
pérgjithshme té gjykimit administrativ dhe norma
procedurale gé lidhen me juridiksionin,
kompetencén e gjykatave administrative, pérbérjen
e gjykatave sipas shkalléve té gjykimit dhe natyrés
sé céshtjeve, si dhe fazat procedurale té gjykimit
deri né ekzekutimin e vendimit. Pra, né térési, ky
ligj &shté me natyré procedurale.

12. Duke iu rikthyer céshtjes sé shtruar pér
diskutim para Kolegjeve té Bashkuara, kéto té
fundit vlerésojné se zbatimi né kohé i ligjit
material dhe procedural éshté i ndryshém. Ligji
material pérmban térésiné e rregullave Q&
pércaktojné té drejtat dhe detyrimet e individéve,
personave juridiké dhe imponon sjelljen né njé
marrédhénie juridike. Kurse ligji procedural éshté
térésia e rregullave gé pércakton se si gjykata
zhvillon procesin gjygésor, me géllim respektimin
e té drejtave dhe detyrimeve té paléve ndérgjygése,
té shprehura né ligjin material. Gjithashtu, ligji
procedural u tregon paléve se cila éshté ményra qé
ato té realizojné té drejtat e tyre duke iu drejtuar
gjykatés.

13. Ligji material dhe ai procedural kané
elemente referimi t€ ndryshme pér sa i pérket
zbatimit té tyre. Zbatimi i ligjit material lidhet me
momentin kur ka ndodhur shkelja, kufizimi apo
lindja e sé drejtés. Pér kété arsye, si rregull, né
rastet kur né fillim apo né vijim té procesit
gjygésor ndryshon ligji material, do té vazhdojé té
zbatohet ligji i méparshém. Pérjashtim béjné rastet
kur wveté ligji i ri ka parashikuar fuqiné
prapavepruese té tij.

14. Nga ana tjetér, zbatimi i ligjit procedural
lidhet me momentin kur zhvillohet gjykimi pér
shqgyrtimin e mosmarréveshjes para gjykatés. Né
ndryshim nga ligji material, ligji procedural do té
zbatohet kur gjykata vihet né Ilévizje pér
shqgyrtimin e njé mosmarréveshjeje. Nése gjaté
shqyrtimit  gjygésor té njé céshtjeje, ligji
procedural ndryshon, atéheré né gjykim do té
zbatohet ligji i ri, me pérjashtim té rastit kur veté
ky ligj né dispozitat kalimtare ka parashikuar gé



pér njéfaré kohe, ose rrethana té caktuara, té
vazhdojé zbatimi i ligjit té vjetér procedural.

15. Né funksion té kétij géndrimi, vjen edhe
praktika e Gjykatés Kushtetuese, e cila éshté
shprehur vazhdimisht pér kushtetutshmériné e njé
procesi duke theksuar se, né té drejtén procedurale,
ndryshe nga ajo materiale, ligji i ri ka fugi edhe pér
céshtjet gé jané né gjykim, me pérjashtim té rastit
kur veté ai shprehet ndryshe duke parashikuar
dispozita procedurale kalimtare (shih vendimin nr.
106/2002; nr. 11/2009 té Gjykatés Kushtetuese).

16. Sa mé sipér, né dispozitat procedurale
kalimtare té& ligjit té ri procedural, mund té
parashikohen c¢éshtjet ndaj té cilave ai nuk do t’i
shtrijé efektet e menjéhershme, afatin ose kohén
gjaté sé cilés ky ligj nuk do té veprojé. Né kéto
raste, i takon ligjvénésit t& shprehet lidhur me
efektet né kohé té ligjit procedural. Pra, éshté veté
ligjvénési, i cili duhet té shprehet se nuk do té
zbatohet ligji i ri procedural, por ai i vjetri, gjé gé
do té thoté se veté ligji i ri duhet té keté té
pércaktuar qarté se né lidhje me cfaré problemesh
dhe deri né cfaré afati kohor do té vazhdojé té
zbatohet ligji i vjetér procedural dhe jo ai gé éshté
né fugi. Po késhtu, veté ligji i ri procedural né
meényré té shprehur duhet té pércaktojé nése norma
e re procedurale nuk do té zbatohet menjéheré, por
né njé kohé té ardhme, kohé té cilén veté ligji
duhet ta specifikojé. Nése kjo ndodh, atéherg,
pavarésisht se ligji ka hyré né fuqi, ai nuk i shtrin
efektet menjéheré dhe ndaj céshtjeve gé jané né
gjykim®.

17. Duke iu kthyer rastit konkret, fakti qé ligji
nr. 49/2012 éshté ligj procedural dhe nuk pérmban
dispozita kalimtare gé té tregojné se cila éshté
gjendja, faza apo shkalla e gjykimit té njé

! Njé ményré e tillé né zbatimin e ligjit té ri procedural
ka qgené parashikuar né Kodin e Procedurés Civile té
Republikés sé Shqipérisé, té miratuar me ligjin nr. 8116,
daté 29.3.1996. Dispozitat transitore té ligjit “Pér
procedurén kontestimore” né Magedoni parashikojné
zbatimin e ligjit té vjetér procedural né té gjitha shkallét e
gjykimit, me pérjashtim té rastit kur ¢éshtja rifillon pérséri
(pra, kthehet pér rigjykim). Ndryshe, pér shembull, e
parashikon  ligji  “Pér  zgjidhjen e  konflikteve
administrative” né Kosové, né dispozitat transitore té té
cilit parashikohet se ky ligj do t& zbatohet nése éshté mé i
favorshém pér palét. Njé ményré té tillé zbatimi té ligjit
procedural e kané té parashikuar, p.sh., dispozitat transitore
té Kodit t& Procedurés Civile né Spanjé. Né disa
legjislacione parashikohet edhe mundésia e zbatimit té ligjit
procedural sipas shkalléve t& procesit gjygésor, ku ligji i
méparshém zbatohet deri né fund té gjykimit né njé shkallg,
ndérsa ligji (i ri) né fuqi zbatohet gé nga pérfundimi i
gjykimit né até shkallé e mé tej.

mosmarréveshjeje gjygésore mbi té cilén ky ligj i
shtrin efektet, atéheré rrjedhimisht pranohet se
duke filluar nga data 4.11.2013, ky ligj éshté i
zbatueshém pér té gjitha ¢éshtjet qé veté ai i ka
pércaktuar si mosmarréveshje administrative,
pavarésisht né cfaré gjendjeje, fazé apo shkallé
ndodhet gjykimi.

18. Si rrjedhim, duke nisur nga data 4.11.2013,
gjykatat e rretheve gjygésore, gjykatat e apeleve
dhe Kolegji Civil i Gjykatés sé Larté, nuk kané
kompetencé léndore né shqyrtimin e kétyre
céshtjeve, pér kéto arsye:

Sé pari: Me hyrjen né fuqi té ligjit nr. 49/2012,
gjykatat civile nuk mund té zgjidhin mé
mosmarréveshje administrative, pér shkak se
kompetenca  léndore  pér  shgyrtimin e
mosmarréveshjeve administrative i ka kaluar
gjykatave té krijuara pér zgjidhjen e tyre me ligjin
e posacém nr. 49/2012.

Sé dyti: Me fillimin e zbatimit té ligjit té
posacém, pra né datén 4.11.2013, té gjitha
dispozitat ligjore té Kodit t& Procedurés Civile, ku
mbéshtetej vendimmarrja e gjykatave né zgjidhjen
e ¢éshtjeve administrative u shfugizuan. Pér kété
arsye, gjykatat civile nuk kané bazé ligjore pér
shqyrtimin e mosmarréveshjeve administrative.

Sé treti: Ligji nr. 49/2012 parashikon jo vetém
krijimin e gjykatés sé posacme pér gjykimin e
mosmarréveshjeve administrative, por edhe parime
té ndryshme procedurale mbi bazén e té cilave do
té zgjidhen kéto mosmarréveshje. Pér kété arsye,
ligji i ri duhet té gjejé zbatim sa mé paré pér té
arritur géllimin pér té cilin ai éshté miratuar, pra
efikasitetin ~ dhe  efektivitetin e  gjykimit
administrativ.

19. Pér sa mé sipér, Kolegjet e Bashkuara té
Gjykatés sé Larté arrijné né interpretimin unifikues
se: Gjykatat administrative té shkallés sé parg,
Gjykata e Apelit Administrativ dhe Kolegji
Administrativ i Gjykatés sé Larté, té krijuara me
ligjin nr. 49, daté 3.5.2012 “Pér organizimin dhe
funksionimin e gjykatave administrative dhe
gjykimin e mosmarréveshjeve administrative”,
jané kompetente pér shqgyrtimin e té gjitha
Géshtjeve, té cilat sipas nenit 7 té Kkétij ligji
pérbéjné mosmarréveshje administrative,
pavarésisht gjendjes, fazés apo shkallés sé
gjykimit. Kéto gjykata jané kompetente pér
céshtjet administrative pér té cilat padia, ankimi
ose rekursi éshté depozituar pérpara datés
4.11.2013, respektivisht né gjykatat e shkallés sé
paré, té apelit apo né Gjykaté té Larté dhe deri né
kété daté, shgyrtimi né kéto gjykata nuk ka



pérfunduar akoma.

20. Lidhur me céshtjen e dyté té shtruar pér
unifikim, nése gjejné zbatim parashikimet e
neneve 45 dhe 56 té ligjit nr. 49/2012, pér ankimet
drejtuar gjykatés sé apelit dhe rekurset drejtuar
Gjykatés sé Larté pérpara datés 4.11.2013, duke
gené se pér kéteé qgéllim nuk ka rregullim té
shprehur me dispozité kalimtare, Kolegjet e
Bashkuara té Gjykatés sé Larté, vlerésojné se:

Neni 45 i ligjit nr. 49/2012, parashikon se:

“Nuk lejohet ankim ndaj vendimeve
pérfundimtare té gjykatés administrative pér padi
me objekt:

a) kundérshtimin e dénimit pér Kkryerjen e
kundérvajtjeve administrative, me vleré mé té
vogél se njézetfishi i pagés minimale, né shkallé
vendi;

b) kundérshtimin e aktit administrativ qé
pérmban detyrim né té holla, me vleré mé té vogél
se njézetfishi i pagés minimale, né shkallé vendi;

c) kundérshtimin e aktit administrativ qé ka
refuzuar dhénien e detyrimit né té holla, me vleré
mé té vogél se njézetfishi i pagés minimale, né
shkallé vendi;

¢) mosmarréveshjet gé lidhen me mbrojtjen e té
drejtave, lirive dhe interesave kushtetuese dhe
ligjore, gé rrjedhin nga sigurimet shogérore dhe
shéndetésore, ndihma ekonomike dhe pagesa e
aftésisé sé kufizuar, me vleré mé té vogél se
njézetfishi i pagés minimale, né shkallé vendi™.

Neni 56 i ligjit nr. 49/2012, parashikon se:

“Nuk lejohet rekurs ndaj vendimeve
pérfundimtare t€ Gjykatés Administrative té Apelit
pér padi me objekt:

a) kundérshtimin e dénimit pér Kkryerjen e
kundérvajtjeve administrative, me vleré mé té
vogél se dyzetfishi i pagés minimale, né shkallé
vendi;

b) kundérshtimin e aktit administrativ gé
pérmban detyrim né té holla, me vleré mé té vogél
se dyzetfishi i pagés minimale, né shkallé vendi;

¢) kundérshtimin e aktit administrativ qé ka
refuzuar dhénien e detyrimit né té holla, me vleré
mé té vogél se dyzetfishi i pagés minimale, né
shkallé vendi;

¢) mosmarréveshjet gé lidhen me mbrojtjen e té
drejtave, lirive dhe interesave kushtetuese dhe
ligjore, gé rrjedhin nga sigurimet shogérore dhe
shéndetésore, ndihma ekonomike dhe pagesa e
aftésisé sé kufizuar, me vleré mé té vogél se
dyzetfishi i pagés minimale, né shkallé vendi”.

21. Sipas dispozitave té sipércituara, ligji nr.
49/2012 ka klasifikuar njé grup ¢éshtjesh, té cilat

pér shkak té vlerés sé vogeél té objektit té padisé,
nuk mund té ankimohen né njé shkallé mé té larté.

Nése kjo vleré éshté mé e vogél se njézetfishi i
pagés minimale né shkallé vendi, Gjykata
Administrative e Apelit nuk e pranon ¢éshtjen pér
shqyrtim. Né té njéjtén ményré vepron edhe
Kolegji Administrativ i Gjykatés sé Larté né lidhje
me ¢éshtjet né té cilat vlera e kérkimit apo e sé
drejtés éshté mé e vogél se dyzetfishi i pagés
minimale né shkallé vendi. Ky rregullim i ri ka
natyré kufizuese né krahasim me rregullimin e
méparshém té Kodit t& Procedurés Civile, qé
lejonte té drejtén e ankimit apo rekursit,
pavarésisht nga vlera e kérkimit apo sé drejtés gé
ishte objekt shqyrtimi pérpara gjykatés.

22. Kolegjet e Bashkuara té Gjykatés sé Larté
konstatojné se né praktiké ka raste kur subjektet
kané ushtruar tashmé té drejtén e ankimit gé ia ka
njohur ligji i méparshém procedural dhe kéto
ankimime nuk jané shqyrtuar akoma nga gjykatat e
apelit dhe Gjykata e Larté, ndérkohé gé ligji i ri
procedural pér kéto raste nuk lejon ankimim.

23. Pér sa mé sipér, Kolegjet e Bashkuara té
Gjykatés sé Larté vlerésojné se éshté i nevojshém
interpretimi i kufizimit té sé drejtés sé ankimit nga
nenet 45 dhe 56 té ligjit nr. 49/2012. Kolegjet
theksojné se e drejta e ankimit né njé gjykaté mé té
larté éshté njé e drejté themelore e parashikuar nga
neni 43 i Kushtetutés. Si e tillé, ajo duhet té gjejé
shprehje edhe né aktet normative gé dalin né bazé
dhe pér zbatim té dispozitave kushtetuese. E drejta
e ankimit mund t’u nénshtrohet kufizimeve me ané
té ligjit, duke respektuar Kkriteret e pércaktuara né
nenin 17 té Kushtetutés. Kriteret e kufizimit sipas
késaj dispozite jané: parashikimi me ligj i
kufizimeve, moscenimi i thelbit té sé drejtés,

mostejkalimi i kufizimeve té wvendosura nga
Konventa Evropiane e té Drejtave t€ Njeriut dhe
respektimi i parimit té proporcionalitetit né

kufizimin e njé té drejte themelore.

24. Né rastin konkret, ligji nr. 49/2012, me géllim
kufizimin e sé drejtés sé ankimit né njé gjykaté mé té
larté, ka vendosur kriter t& natyrés financiare, si kusht
pér té ushtruar t& drejtén e paragitjes sé ankimit apo
rekursit né njé gjykatt mé té larté administrative.
Nése objekti i padisé ka njé vieré mé té vogél se ato
gé parashikohen né nenet 45 dhe 56 t€é Kkétij ligji,
ankimi ose rekursi nuk lejohen. Né kété ményré,
palét né gjykimin administrativ kufizohen né té
drejtén e tyre pér t’iu drejtuar njé gjykate mé té larté.
Megjithaté, duke iu referuar praktikés soné
kushtetuese, si dhe asaj té Gjykatés Evropiane té sé
Drejtave té Njeriut (mé poshté “GJEDNJ”), e drejta e



ankimit dhe bashké me té dhe e aksesit né gjykaté,
nuk jané té drejta absolute dhe té pakufizueshme. Ato
mund té béhen objekt i kufizimeve nga ligjvénési, me
kusht gé té respektohet parimi i proporcionalitetit.

25. Kolegjet e Bashkuara ¢mojné se géllimi i
ligjvénésit né vendosjen e kétij pragu né vlerén e
padisé, si kusht pér té ushtruar té drejtén e ankimit,
ka gené shmangia e mbingarkesave té gjykimeve
té mosmarréveshjeve administrative me vleré té
vogél padie, duke i dhéné fund gjykimit né shkallé
té paré. Ligjvénési, me ligjin nr. 49/2012, ka béré
kufizim t€ sé drejtés sé ankimit, duke mbajtur
parasysh interesin publik né shpejtésiné dhe
efektivitetin e gjykimit administrativ, si dhe vlerén
e ulét mbi té cilén zhvillohet ky gjykim. Njé gjé e
tille i shérben efektivitetit té  gjykimit
administrativ, si dhe ekonomisé gjygésore, si
parim gé duhet té shtrihet né té gjitha nivelet e
sistemit gjyqésor.

26. Megjithése Kolegjet e Bashkuara té Gjykatés
sé Larté e shohin kufizimin e sé drejtés sé ankimit né
nenet 45 dhe 56 té ligjit nr. 49/2012 si t& arsyeshém
dhe proporcional, ato vlerésojné se ky kufizim nuk
mund té shtrihet ndaj ankimeve t€ ushtruara para
hyrjes né fuqi té kétij ligji, pasi e kundérta do té
cenonte parimin e sigurisé juridike dhe pritshmérive
té ligjshme té individéve nga rendi juridik né fugi.
Palét gé kané paragitur ankimet dhe rekurset para
hyrjes né fuqi té ligjit nr. 49/2012 e gézonin té drejtén
e ankimit té pakufizuar dhe si e tillé ajo duhet té
vazhdojé té respektohet nga ligjvénési dhe gjykatat e
té gjitha niveleve.

27. Parimi i gjykatés sé caktuar me ligj, i sé
drejtés sé& ankimit, si dhe i sigurisé juridike jané
ngushtésisht té lidhura me njéra-tjetrén. Si element
i sigurisé juridike, mbrojtja e pritshmérive té
ligjshme nga rendi juridik ka té bé&jé me té drejtén
qé kané personat fiziké dhe juridiké pér té gézuar
pasojat e pritshme té rendit juridik né fuqgi, né
kohén kur ata ushtrojné té drejtat e tyre té
ligjshme. Pér mé tepér, kur kétyre personave i
vijné pasoja té pafavorshme nga ndryshimi i
legjislacionit, ky i fundit nuk mund té veprojé me
efekt prapaveprues. Parimi i pérgjithshém éshté se
masat me efekte té pafavorshme dhe njékohésisht
prapavepruese jané té ndaluara dhe pérjashtimet
mund té parashikohen vetém né rastet kur synohen
té mbrohen interesa publike mé té larta dhe né
raste té pércaktuara garté nga ligjvénési.

Né kété kuptim, Gjykata Kushtetuese éshté
shprehur se: ““ ...ligjvénési duhet té mbajé parasysh
se njé situaté t€ rregulluar mé paré, parimisht
mund ta ndryshojé vetém nése kjo sjell pasoja

pozitive pér subjektet pérfituese dhe jo kur
ndryshimi i akteve e pérkegéson situatén, pra i heq
subjekteve fituese njé té drejté té fituar mé
paré......”” (shih vendimin nr. 2/2013; vendimin nr.
9/2007 té Gjykatés Kushtetuese).

28. Né kéto kushte, Kolegjet e Bashkuara
vlerésojné té shprehen edhe lidhur me ¢éshtjen
nése kufizimi i sé drejtés pér t’u ankuar né njé
gjykaté mé té larté dhe i pritshmérive té ligjshme
té qgytetaréve é&shté né proporcion me interesin
publik pér té cilin ligjvénési ka parashikuar kété
kufizim.

Me géllim vlerésimin e zbatimit té parimit té
proporcionalitetit kur me ligj vendoset njé kufizim i
njé té drejte themelore, duhet té identifikohen
interesat publike pér té cilat éshté vendosur masa
kufizuese. Né rastin konkret, interesi publik i
identifikuar ka t& béjé me nevojén e njé administrimi
sa mé té mirg, efektiv dhe efikas té drejtésisé, duke i
dhéné zgjidhje sa mé té shpejté mosmarréveshjeve
administrative dhe arritjen e pages sociale me kosto
sa mé té ulét pér shtetin dhe publikun.

Nga ana tjetér, renditen interesat e subjekteve, té
cilét presin té realizojné té drejtat e tyre sipas ligjit
gé ka gené né fugi né momentin e ushtrimit té sé
drejtés sé tyre t€ ankimit ose té rekursit. Gjykatat
administrative kané detyrimin g€ té shqyrtojné
ankimet ose rekurset, duke gené se nenet 45 dhe 56
té ligjit nr. 49/2012, né momentin e paragitjes sé
kétyre ankimeve apo rekurseve, nuk kishin hyré
ende né fugi dhe pér kété shkak nuk mund té sillnin
efekte ndaj ankimeve té ushtruara tashmé. Njé
géndrim i ndryshém do t& pérbénte cenim té parimit
té sigurisé juridike né lidhje me realizimin e sé
drejtés sé tyre pér t’iu drejtuar njé gjykate mé té
larté, e drejté, e cila ishte realizuar né momentin e
hyrjes sé ligjit té ri né fugi’.

29. Né kéto kushte, duke i dhéné pérgjigje
pyetjes sé dyté, Kolegjet e Bashkuara arrijné né
interpretimin unifikues:

Kufizimet financiare gé parashikojné nenet 45
dhe 56 té ligjit nr. 49/2012, né lidhje me té drejtén
pér té paragitur ankim né Gjykatén e Apelit
Administrativ ose rekurs né Gjykaté té Larté, nuk
zbatohen né lidhje me ankimet apo rekurset e
paragitura pérpara datés 4.11.2013.

30. Né lidhje me céshtjen e treté dhe té katért té
shtruar pér diskutim nga ana e Kolegjit

2 Njé géndrim té tillé, Gjykata Europiane e té Drejtave
té Njeriut e ka mbajtur né shumé nga vendimet e saj, si:
Petko Petkov v. Bulgaria, no. 2834/06, 19.2.1013, pg. 29,
32; Legrand v. Francé, no. 23228/08, 26.5.2011; Hoare v.
the United Kingdom, no. 16261/08, 12.5.2011.



Administrativ, Kolegjet e Bashkuara t& Gjykatés sé
Larté vlerésojné se nuk éshté rasti pér té unifikuar
praktikén gjygésore.

31. Pér sa i pérket rastit né gjykim, Kolegjet e
Bashkuara vlerésojné se té dyja gjykatat nuk u kané
dhéné pérgjigje té gjitha kérkimeve konkrete né
objektin e padisé. Paditési né kérkimet e tij, pérvec
detyrimit té palés sé paditur té kryejé rillogaritjen e
pensionit, ka kérkuar edhe detyrimin e késaj pale té
kthejé diferencat e papaguara nga data 1.8.2005.
Ndérkohé, gjykata e shkallés sé paré né vendimin e
saj ka urdhéruar palén e paditur gé té zbatojé ligjin,
pa iu pérgjigjur kérkimeve konkrete té palés
paditése, vendim, i cili &shté 1éné né fugi edhe nga
ana e gjykatés sé apelit.

32. Ndonése gjykata e apelit i kishte mundésité
ligjore té ndreqte mangésité e gjykimit né shkallé té
paré, éshté mijaftuar vetém me njé pérséritje té
arsyetimit té gjykatés sé shkallés sé paré. Gjykata
ishte e detyruar gé t’i jepte njé pérgjigje konkrete
kérkimeve té paditésit dhe jo thjesht t€ urdhéronte
zbatimin e ligjit nga pala e paditur.

33. Ndodhur né kéto rrethana, Kolegjet e
Bashkuara té Gjykatés sé& Larté arrijné né
pérfundimin se né rastin né gjykim ndodhemi
pérpara kérkesave té nenit 63/c té ligjit nr. 49, daté
3.5.2012 “*Pér organizimin dhe funksionimin e
gjykatave  administrative  dhe  gjykimin e
mosmarréveshjeve administrative”, prandaj
vendimi i gjykatés sé apelit duhet té prishet dhe
céshtja té dérgohet pér t’u rishqyrtuar nga njé trup
tjetér gjykues. Nisur nga interpretimi i mésipérm
unifikues, céshtja dérgohet pér rigjykim né
Gjykatén Administrative té Apelit Tirané. Né
rigjykim, kjo gjykaté duhet té kryejé njé hetim té
ploté gjygésor, dhe t’i japé pérgjigje té gjitha
pretendimeve té ngritura né padi nga ana e palés
paditése.

PER KETO ARSYE,

Kolegjet e Bashkuara té Gjykatés sé Larté,
mbéshtetur né nenin 141/2 té¢ Kushtetutés, né nenin
485/c té Kodit t& Procedurés Civile, si dhe né nenet
17, pika “a” dhe 1984 té ligjit nr. 8588, daté
15.3.2000 “Pér organizimin dhe funksionimin e
Gjykatés sé Larté té Republikés sé Shqipérisé”,

VENDOSEN:

Prishjen e vendimit nr. 678, daté 14.5.2009 té
Gjykatés sé Apelit Tirané dhe dérgimin e ¢éshtjes
pér rishqyrtim né Gjykatén Administrative té Apelit
Tirané.

Ky vendim éshté unifikues dhe dérgohet pér

botim né Fletoren Zyrtare.
MENDIMI | PAKICES

Si gjygtar né pakicé, kam géndrimin se Kolegjet
e Bashkuara té Gjykatés sé Larté nuk duhet té kishin
disponuar prishjen e vendimit nr. 678, daté
14.5.2009 té Gjykatés sé Apelit Tirané dhe dérgimin
e céshtjes pér rishgyrtim né  Gjykatén
Administrative té Apelit Tirané, por duhet té kishin
vendosur pushimin e gjykimit t& céshtjes né
Gjykatén e Larté, pér shkak se né c¢éshtjen objekt
gjykimi, me fillimin e efekteve té& zbatimit té ligjit
nr. 49/2012, pér shkak té vlerés sé padisé nén kufijté
e treguar nga shkronja “¢” e nenit 56 té kétij ligji,
vendimi i Gjykatés sé& Apelit Tirané éshté i
paankimueshém né Gjykatén e Lartg.

Qéndrimi im i kundért me shumicén e Kolegjeve
té Bashkuara, lidhur me zgjidhjen e ¢éshtjes objekt
gjykimi, éshté rrjedhojé logjike e géndrimit tim
konsekuent mbi kuptimin dhe interpretimin e
parimeve dhe dispozitave Kkushtetuese, i cili mé
rezulton pjesérisht i kundért me ato t€ shumicés sé
Kolegjeve, kjo pér sa i pérket arsyetimit dhe
pérfundimeve unifikuese té ardhura nga kéto
Kolegje té Bashkuara mbi céshtjet e interpretimit
dhe zbatimit té unifikuar té ligjit, t& ngritura né
pyetjen e dyté dhe té treté t& parashtruar para kétyre
Kolegjeve.

1. Pér céshtjen e paré té shtruar pér unifikim

Qéndrimi im mbi interpretimin e parimeve dhe
normave kushtetuese e té atyre procedurale civile
éshté i njéjté dhe i shprehur plotésisht né arsyetimin
e parashtruar dhe pérfundimet unifikuese té ardhura
nga shumica e Kolegjeve té Bashkuara, lidhur me
céshtjet e interpretimit té ligjit té lindura nga pyetja
e paré gé éshté shtruar pér unifikim, pér sa i pérket
gjykatés kompetente nga piképamja léndore pér
gjykimin e mosmarréveshjeve administrative.
Késhtu, me té drejté, né pikat 9 deri 15 t& vendimit
té kétij vendimi té Kolegjeve té Bashkuara, pér té
ardhur né pérfundimin e paré unifikues té saj, mes té
tjerave, arsyetohet se:

“..zbatimi i ligjit procedural lidhet me
momentin kur zhvillohet gjykimi pér shqgyrtimin e
mosmarréveshjes para gjykatés. Nése gjaté
shqgyrtimit gjygésor té njé céshtjeje, ligji procedural
ndryshon, atéheré né gjykim do té zbatohet ligji i ri,
me pérjashtim té rastit kur veté ky ligj né dispozitat
kalimtare ka parashikuar gé pér njéfaré kohe ose
rrethana té caktuara, té vazhdojé zbatimi i ligjit té
vjetér procedural.....

..... edhe praktika e Gjykatés Kushtetuese, e cila
éshté shprehur vazhdimisht pér kushtetutshmériné e




nj¢ procesi duke theksuar, se né té& drejtén
procedurale ndryshe nga ajo materiale, ligji i ri ka
fugi _edhe pér céshtiet gé jané né gjykim, me
pérjashtim té rastit kur veté ai shprehet ndryshe
duke parashikuar dispozita procedurale kalimtare.
(Shih vendimin nr. 106/2002; nr. 11/2009 té
Gjykatés Kushtetuese)....

... Bshté veté ligjvénési, i cili duhet té shprehet
se nuk do té zbatohet ligji i ri procedural, por ai i
vjetri, gjé gé do_té thoté se veté ligji i ri duhet té keté
té pércaktuar garté se né lidhje me cfaré
problemesh dhe deri né cfaré afati kohor do té
vazhdojé té zbatohet ligji i vjetér procedural dhe jo
ai qé éshté né fuqi....

....fakti gé ligji nr. 49/2012 éshté ligj procedural
dhe nuk pérmban dispozita kalimtare gé té tregojné
se cila éshté gjendja, faza apo shkalla e gjykimit té
njé mosmarréveshjeje gjygésore mbi té cilén ky ligj i
shtrin efektet, atéheré rrjedhimisht pranohet se duke
filluar nga data 4.11.2013, ky ligj éshté i
zbatueshém pér té gjitha céshtjet gé veté ai i ka
pércaktuar si__mosmarréveshje administrative,
pavarésisht né cfaré gjendjeje, fazé apo shkallé
ndodhet gjykimi....

....Ligji nr. 49/2012 parashikon jo vetém krijimin
e gjykatés sé& posacme pér gjykimin e
mosmarréveshjeve administrative, por edhe parime
té ndryshme procedurale mbi bazén e té cilave do té
zgjidhen kéto mosmarréveshje.”

2. Pér ¢éshtjen e dyté té shtruar pér unifikim

Si gjygtar né pakicé, kam mendim t& kundért me
shumicén e Kolegjeve té Bashkuara lidhur me
ményrén e arsyetimit dhe pérfundimet e ardhura
prej shumicés né lidhje me céshtjet e interpretimit
dhe zbatimit t& unifikuar té ligjit, t& parashtruara né
pyetjen e dyté, pra nése kufizimet e parashikuara
nga normat procedurale té ligjit nr. 49/2012 mbi té
drejtén e ankimit do té kené efekt edhe pér ankimet
e rekurset e paragitura pérpara datés 4.11.2013.

Pavarésisht se ka arsyetuar dhe konkluduar né
ményré ezauruese se né gjykimin civil zbatohet ligji
procedural gé éshté né fugi né kohén e gjykimit dhe,
pérjashtimisht, kur kjo parashikohet shprehimisht
nga ligji me dispozité kalimtare, gjen zbatim ligji i
vjetér (i shfugizuar) procedural, shumica e
Kolegjeve té Bashkuara mban géndrim krejt té
kundért né lidhje me ligjin procedural té
zbatueshém né kohé pér sa i pérket sé drejtés sé
ankimit dhe shqyrtimit t€ ankimit nga gjykatat
administrative.

Kété géndrim té saj, shumica e Kolegjeve té
Bashkuara e mbéshtet né arsyetimin fillimisht
korrekt se, nenet 45 dhe 56 té ligjit nr. 49/2012, me

té cilat, né varési té vlerés sé padisé, nuk lejohet
ankim ndaj vendimit té gjykatés sé shkallés sé paré
apo ndaj atij té gjykatés sé apelit, kané natyré
kufizuese pér sa i pérket sé drejtés sé ankimit né
krahasim me rregullimin e méparshém té Kodit té
Procedurés Civile, gé lejonte té drejtén e ankimit
apo rekursit pa kufizime, pra pavarésisht nga vlera e
kérkimit apo e sé drejtés gé ishte objekt shgyrtimi
pérpara gjykatés.

Po késhtu, me té drejté nga shumica e Kolegjeve
té Bashkuara pohohet e konkludohet se kufizimi i sé
drejtés sé ankimit me nenet 45 dhe 56 pérmbushin
kriteret Kkushtetuese, duke qené kufizime té
arsyeshme dhe proporcionale.

Megjithaté, pavarésisht nga sa kané arsyetuar mé
paré mbi natyrén dhe veprimin né kohé té ligjit
procedural civil, shumica e Kolegjeve té Bashkuara,
duke u konfonduar dhe aplikuar gabimisht elemente
té gjykimit kushtetues mbi shqyrtimin e
kushtetutshmérisé sé normés sé ligjit abstrakt gé i
pérket ekskluzivisht Gjykatés Kushtetuese, vijojné
arsyetimin e tyre dhe vijné né pérfundimin se kéto
kufizime té sé drejtés sé ankimit nuk mund té
shtrihen ndaj ankimeve dhe rekurseve té ushtruara
para hyrjes né fuqi té kétij ligji, pasi e kundérta do té
cenonte parimin e sigurisé juridike dhe pritshmérive
té ligjshme té individéve nga rendi juridik né fugi.
Sipas shumicés, palét gé kané paragitur ankimet dhe
rekurset para hyrjes né fuqgi té ligjit nr. 49/2012 e
gézonin té drejtén e ankimit t& pakufizuar dhe si e
tille ajo duhet té vazhdojé té respektohet né
gjykatat e té gjitha niveleve. Madje shumica e
Kolegjeve, pér veté ményrén si arsyeton dhe
termat e pérdorur, duket sikur largohet nga fusha e
saj e pércaktuar e interpretimit té ligjit, kur njésoj
si njé gjykaté kushtetuese i adresohet me kété
udhézim té detyrueshém jo vetém gjykatave, por
edhe veté ligjvénésit, kur shprehet se kjo e drejté
duhet “...té respektohet nga ligjvénési...”.

Edhe referenca e treguar né pikén 27 té
vendimit, pér mbéshtetjen e arsyetimit té shumicés
sé Kolegjeve té Bashkuara né vendimet nr. 2/2013
dhe nr. 9/2007 té Gjykatés Kushtetuese, né té
vérteté tregon se Gjykata Kushtetuese éshté
shprehur aty jo pér ményrén e interpretimit dhe
zbatimit té ligjit nga gjykatat, por i adresohet
ligjvénésit, pikérisht lidhur me parimet kushtetuese
gé ligjvénési duhet t¢ mbajé parasysh kur harton
dhe miraton ligje té reja, gé synojné té kufizojné té
drejtat e njohura dhe té fituara mé paré me ligj nga
subjektet pérfituese.

Me té njéjtén pérqgasje, pra me elemente gé
duket se i pérkasin gjykimit kushtetues, shumica e



Kolegjeve té Bashkuara arsyeton edhe né pikat 28
dhe 29 té vendimit, né té cilat, ndonése ligji nr.
49/2012, as né nenet 45 e 56 té tij dhe as né
dispozitat kalimtare, nuk parashikon shprehimisht
ndryshe, vjen né pérfundimet se ‘“Gjykatat
administrative kané detyrimin qé té shqyrtojné
ankimet ose rekurset, duke gené se nenet 45 dhe 56
té ligjit nr. 49/2012, né momentin e paragitjes sé
kétyre ankimeve apo rekurseve, nuk kishin hyré
ende né fuqi dhe pér kété shkak nuk mund té sillnin
efekte ndaj ankimeve té ushtruara tashmé. Njé
géndrim i ndryshém do té pérbénte cenim té
parimit té sigurisé juridike né lidhje me realizimin
e sé drejtés sé tyre pér t’iu drejtuar njé gjykate mé
té larté, e drejté, e cila ishte realizuar né momentin
e hyrjes sé ligjit té ri né fugi”.

Duke arsyetuar né kété ményré, madje né
kundérshtim me géndrimet e saj té garta e korrekte
pér interpretimin e ligjit procedural né pérgjigje té
pyetjes sé paré unifikuese, pa u shprehur haptazi se
gjenden para njé lloj ometimi kushtetues (pra,
mungesés sé dispozités kalimtare qé do té
ménjanonte cenimin e parimit Kkushtetues té
sigurisé juridike té lidhur me ushtrimin e sé drejtés
sé ankimit né gjykaté), duket se shumica e
Kolegjeve té Bashkuara orienton gjykatat t& mos
mbajné mé parasysh se ligjvénési nuk ka dashur té
miratojé njé dispozité kalimtare gé lejon zbatimin
e normés sé vjetér procedurale e jo até gé éshté né
fuqgi, pér sa i pérket sé drejtés sé ankimit né
gjykatén mé té larté.

Si gjygtar né pakicé, kam mendimin se Gjykata
e Larté éshté gjykaté ligji. Si ¢do gjykaté tjetér, ajo
mbéshtet né vendimet e dhéna prej saj né
Kushtetuté dhe né ligj, duke pasur, pra, té drejtén
dhe detyrimin vetém qgé té interpretojé dhe té
zbatojé normat kushtetuese e ligjore né zgjidhjen e
céshtjes. Né kété kuptim, gjykatat kané té drejtén e
detyrimin té interpretojné dhe té arsyetojné, bazuar
né normat kushtetuese dhe ligjore né funksion té
zgjidhjes sé céshtjes, por ato nuk mund té injorojné
a té refuzojné té zbatojné ligjin procedural nése
kané géndrimin se ai ligj vjen né kundérshtim me
Kushtetutén apo me motivin e mungesés sé
parashikimit t€ shprehur té njé rregullimi ligjor
procedural té caktuar. Gjykatat nuk béjné gjykim
kushtetues mbi ligjin abstrakt. Né raste té tilla,
sikurse parashikon pika 2 e nenit 145 té
Kushtetutés “Kur gjygtarét ¢mojné se ligjet vijné
né kundérshtim me Kushtetutén, nuk i zbatojné ato.
Né kété rast, ata pezullojné gjykimin dhe ia
dérgojné céshtjen Gjykatés Kushtetuese.”. Pra,
vetém gjykatat mbajné géndrimin e tyre duke

parashtruar arsyet pérse mendojné se njé dispozité
ligjore nuk éshté né pérputhje me Kushtetutén dhe
pérse nuk mund ta zgjidhin ¢éshtjen pa u shprehur
mé paré Gjykata Kushtetuese lidhur me
kushtetutshmériné e asaj norme juridike té ligjit té
zbatueshém pér zgjidhjen e céshtjes gé ka pér
shqyrtim.

Si gjyqgtar né pakicé, konkludoj se shumica e
Kolegjeve té Bashkuara, duke e tejkaluar kufirin e
gjykimit gé i lejohet atyre si gjykaté ligji dhe jo si
gjykaté kushtetuese, pér interpretimin normal té
Kushtetutés dhe té normave té ligjit procedural
objekt unifikimi, nuk kané béré gjé tjetér vecse
kané konkluduar t¢ mos e zbatojné kufizimin e
vendosur shprehimisht né nenet 45 e 56 té ligjit nr.
49/2012 lidhur me té drejtén e ankimit, ndonése
pranojné veté se mungon njé dispozité kalimtare e
shprehur, gé lejon shqyrtimin e ankimeve, gé nuk
plotésojné kriteret e neneve 45 e 56, por gé jané
paragitur para datés 4.11.2013. Aq mé tepér kjo
bie ndesh me veté géndrimin e shumicés sé
Kolegjeve té Bashkuara, té cilat, pér céshtjen e
paré unifikuese, pa asnjé ekuivok, arsyetojné dhe
konkludojné gé ligji i vjetér procedural zbatohet
vetém nése kjo parashikohet shprehimisht me
dispozité kalimtare.

Né linjén logjike juridike té arsyetimit té tyre,
se kufizimi me njé ligj té ri té sé drejtés sé ankimit
né gjykatén mé té larté té fituar me ligjin e
méparshém procedural do té pérbénte cenim té
parimit kushtetues té sigurisé juridike etj., dhe né
mungesé té njé norme kalimtare g& ménjanon kété
shkelje kushtetuese, si gjykaté ligji, shumica e
Kolegjeve té Bashkuara mund té ushtronte vetém
kompetencén e saj gé i njihte Kushtetuta (neni
145/2) pér tia dérguar céshtjen Gjykatés
Kushtetuese pér té kontrolluar kushtetutshmériné e
ligjit abstrakt.

Si gjyqgtar né pakicé, duke mbetur konsekuent
né géndrimin tim lidhur me natyrén e ligjit
procedural civil dhe parimet e veprimit né kohé té
tij, i cili éshté shprehur garté edhe né arsyetimin e
pérfundimit e Kolegjeve t€ Bashkuara né
pérgjigjen pér pyetjen e paré té shtruar pér
unifikim, kam mendimin se ligjvénési, me vullnet
té shprehur qarté, nuk ka dashur té parashikojé
ndonjé dispozité kalimtare gé, pérjashtimisht, nga
sa parashikohet né nenet 45 e 56 té ligjit nr.
49/2011, ti japé fuqgi rregullit procedural té
méparshém dhe té lejojé zbatimin e sé drejtés sé
pakufizuar té ankimit ndaj vendimeve gjyqgésore
me objekt zgjidhjen e mosmarréveshjeve
administrative pér ankimet e rekurset e paragitura



nga palét pérpara datés 4.11.2013. Prandaj, kéto
ankime dhe rekurse nuk mund té shgyrtohen mé,
pérkatésisht, nga Gjykata Administrative e Apelit
dhe Kolegji Administrativ i Gjykatés sé Larté.

3. Pér céshtjen e treté té shtruar pér
unifikim

Né pikén 30 té vendimit té Kolegjeve té
Bashkuara, shumica arsyeton se “Né lidhje me
céshtjen e treté dhe té katért té€ shtruar pér
diskutim nga ana e Kolegjit Administrativ,
Kolegjet e Bashkuara té Gjykatés sé Larté
vlerésojné se nuk éshté rasti pér té unifikuar
praktikén gjyqgésore™.

Si gjyqtar né pakicé kam géndrim té kundért me
shumicén, kjo duke u nisur nga qéndrimi
konsekuent dhe logjik qé kam mbajtur pér
interpretimin  dhe zbatimin e drejté té ligjit
procedural lidhur me dy céshtjet e para pér
unifikim, vecanérisht pér ¢éshtjen e dyté.

Sipas mendimit tim, kufizimi i sé drejtés sé
ankimit nisur nga vlera e padisé gjen zbatim té
menjéhershém pas datés 4.11.2013. Pér rrjedhojé,
nisur nga ky géndrim, Gjykata Administrative e
Apelit dhe Kolegji Administrativ i Gjykatés sé
Larté kané detyrimin pér té verifikuar, rast pas
rasti, nése vlera e padisé apo e kérkesés né ¢éshtjen
e ankimuar me apel ose rekurs, éshté apo jo nén
vlerén minimale, té pércaktuar sipas neneve 45 e
56 té ligjit nr. 49/2011. Nése vlera do té ishte mé e
ulét duhet té wvendoset pushimi i gjykimit té
céshtjes.

Kam mendimin se interpretimi i unifikuar i
neneve 46 e 56 pér sa i pérket ményrés se si duhet
té pércaktohet vlera e padisé, jo vetém éshté
vendimtar pér té garantuar siguriné juridike né
shqyrtimin e ankimeve dhe rekurseve, por éshté e
lidhur drejtpérdrejt me veté zgjidhjen e céshtjes
objekt gjykimi, né té cilén, objekt mosmarréveshje
administrative éshté kérkimi dhe njohja e njé
detyrimi periodik e t& papércaktuar né shtrirje
kohore, pikérisht kérkimi pér detyrimin e palés sé
paditur té njohé dhe té shlyejé pagesén e pensionit
suplementar té ushtarakut sipas ligjit dhe jo né
masén gé ka caktuar pala e paditur.

Né nenin 45 dhe 56 té& ligjit nr. 49/2012
parashikohet se nuk lejohet, pérkatésisht, ankim
dhe rekurs ndaj vendimeve pérfundimtare té
gjykatés administrative shkallés sé paré dhe té
apelit, pér padi me objekt kundérshtim i akteve
administrative a mosmarréveshje administrative
me vleré mé té vogél se njézetfishi dhe dyzetfishi i
pagés minimale né shkallé vendi.

Paga minimale né shkallé vendi, sipas

legjislacionit né fuqi, dihet se pércaktohet
periodikisht ¢do vit nga Késhilli i Ministrave.
Vendimi i fundit i geverisé, ai me nr. 537, daté
3.7.2013, pércakton se paga minimale né shkallé
vendi &shté 22.000 leké.

Rrjedhimisht, vlera minimale e padisé pér efekt
té zbatimit t€ nenit 45 té ligjit nr. 49/2012 éshté
440.000 leké, ndérsa pér nenin 56 é&shté 880.000
leké.

Por, ndérkohé gé pér ményrén e pércaktimit té
vlerés sé padisé, né rastet e tjera té neneve 45 e 56,
jemi para vlerave té pércaktueshme dhe pér té
cilat, gjithsesi, ligji material e procedural dhe
praktika gjygésore njeh mekanizmat pérkatés té
identifikimit, né lidhje me shkronjén “¢” té kétyre
neneve, e mé konkretisht lidhur me “sigurimet
shogérore dhe shéndetésore”, ku parashikohen
detyrime té natyrés periodike, si gjyqgtar né pakicg,
kam mendimin se gjykatat do té gjenden né
véshtirési pér té pércaktuar vlerén e padisé pér
efekt t€ pranueshmérisé pér shqyrtim té ankimit
ose rekursit. Kjo pér faktin se ligji nr. 49/2012 nuk
pérmban ndonjé dispozité konkrete ku té tregohen
kriteret e pérllogaritjes sé vlerés sé padisé pér
detyrimet  periodike, sikurse jané ato té
parashikuara né shkronjén “¢” té nenit 45 dhe 56.
Por, sipas parimit t€ njohur procedural civil se
gjykata nuk mund té refuzojé shqyrtimin e ¢éshtjes
me arsyetimin se ligji mungon, gjykatés i lind
detyrimi té gjejé veté bazén dhe arsyet ligjore pér
zgjidhjen e ¢éshtjes.

Né kété kontekst, si gjygtar né pakicé vlerésoj
se pérmbushja e detyrimit pér identifikimin e
parimeve dhe normave té zbatueshme duhet té
kérkohet né legjislacionin né fuqi gé rregullon
marrédhénie apo ¢éshtje té ngjashme e té péraférta.

Nga shqyrtimi i legjislacionit né fuqi, si gjyqtar
né pakicé, nisur nga natyra periodike e detyrimit
pér té cilin ngrihet padia, mé rezulton se e vetmja
normé procedurale me parime dhe rregullim té
pérafért éshté ajo e paragrafit té paré té nenit 67 té
Kodit té Procedurés Civile, ku parashikohet se:
“Né rastin e kérkimit té njé detyrimi ushgimor
periodik, kur titulli  kundérshtohet, vlera
pércaktohet né bazé té shumés sé pérgjithshme qé
duhet té jepet pér dy vjet™.

Sipas Kkésaj dispozite, megenése detyrimi
ushgimor éshté periodik, pér efekt té pércaktimit té
vlerés sé padisé, shuma e saj llogaritet me
detyrimin ushgimor gé do té pérfitojé pér njé
periudhé dyvjecare.

Por, kam mendimin se, nisur nga natyra e posagcme
e ményrés sé llogaritjes dhe pérditésimit té& pensioneve



dhe pérfitimeve periodike té sigurimeve shogérore dhe
shéndetésore, deri né miratimin né t& ardhmen nga
ligjvénési t& njé rregullimi t& posagém procedural té
shprehur né ligj, Kolegjet e Bashkuara duhet t& bénin
interpretim unifikues té ligjit, duke e llogaritur vierén e
padisé mbi masén e pensionit ose pérfitimit gé do té
merrej pér njé periudhé vetém njévjecare, sipas masés
pérkatése t& pércaktuar nga ligjvénési pér até vit
buxhetor. Kjo pér shkakun se masa e pensioneve dhe
pérfitimeve nga sigurimet shogérore e shéndetésore
ndryshojné vijimésisht, né ¢do vit buxhetor, si rregull
duke u rritur, pér shkak té indeksimit t& inflacionit dhe
pér motive té tjera gé i vleréson vit pas viti geveria dhe
i miraton ligjvénési. Né Kkété kuptim, kur veté
ligjvénési rishikon c¢do vit masén e pérfitimeve dhe
pensioneve nga sigurimet shogérore e shéndetésore,
atéheré edhe gjykata nuk mund t’i njohé vetes té
drejtén t€ llogarisé vlerén e padisé mbi parametra
statiké pértej njé periudhe njévjecare.

4. Pér zgjidhjen e céshtjes

Pér sa i pérket zgjidhjes sé ¢éshtjes, objekt i kétij
gjykimi para Kolegjeve t€ Bashkuara, si gjyqtar né
pakicé, nisur nga arsyet dhe géndrimet e parashtruara
mé sipér lidhur me interpretimin e zbatimin e ligjit pér
tri céshtjet e para té& shtruara pér unifikim, kam
arsyetim dhe pérfundim t& kundért me shumicén e
Kolegjeve.

Késhtu, me ané té padisé, paditési Enver Ajdari ka
kundérshtuar masén e pensionit té parakohshém gg i
ka caktuar pala e paditur, Drejtoria Rajonale e
Sigurimeve Shogérore, duke kérkuar detyrimin e sé
paditurés té béjé rillogaritjenekétijpensionisipasligjitné
fuginékohén efitimittépensionit,ngadatal.8.2005,duke
udetyruar njékohésishtt’ikthejédiferencatepapaguaragé
ngakjo daté.

Gjykata e Rrethit Gjygésor Tirané e ka pranuar
pading, vendim, i cili éshté léné né fugi nga Gjykata e
Apelit Tirané.

Kundér vendimit té gjykatés sé apelit ka ushtruar
rekurs pala e paditur, Drejtoria Rajonale e Sigurimeve
Shogérore, i cili éshté paraqitur pérpara datés
4.11.2013, dité né té cilén kang filluar efektet e ligjit
nr. 49/2012 *“Pér organizimin dhe funksionimin e
gjykatave  administrative  dhe  gjykimin e
mosmarréveshjeve administrative”.

Nga pranimi i rrethanave té faktit, t&8 béra nga
gjykatat mé té uléta, rezulton se paditési Enver Ajdari
pretendon se masa e pensionit mujor gé i takon sipas
ligjit né fugi né datén 1.8.2005 éshté 47.370 leké.
Ndérsa masa e pensionit mujor gé i pércakton pala e
paditur, Drejtoria Rajonale e Sigurimeve Shogérore,
éshté 15.963 leké.

Pikérisht, me ané té padisé, pala paditése Enver

Ajdari kérkon té detyrohet pala e paditur Drejtoria
Rajonale e Sigurimeve Shogérore t’i béjé rillogaritjen
e pensionit dhe t’i shlyejé diferencat e papaguara té
pensionit mujor duke filluar nga data 1.8.2005 e né
vazhdim.

Sipas njé llogaritje t& thjeshté matematikore, e cila
nuk kérkon njohuri t& posacme shkencore t& késaj
fushe, rezulton e pranuar nga gjykatat e faktit se
diferenca e masés sé pensionit mujor gé paditési
pretendon me ané té padisé se duhet t’ia njohé dhe t’ia
shlyejé pala e paditur gé nga data 1.8.2005 dhe né
ményré periodike né t& ardhmen éshté: 47.370 leké -
15.963 leké = 32.407 leké.

Nése, né mungesé té kriterit té parashikuar nga veté
ligji, si kriter pér llogaritjen e vlerés sé padisé né
céshtjen objekt gjykimi do té aplikohej ai i periudhés
njévjecare, kjo sipas géndrimit tim t& parashtruar mé
sipér si gjygtar né pakicé lidhur me pyetjen e treté
unifikuese, atéheré vlera e padisé do té rezultonte né
masén: 32.407 leké x 12 = 388.884 leké.

Kjo vleré éshté dukshém mé e vogél sesa kufiri i
parashikuar, aktualisht prej 880.000 leké (dyzetfishi i
pagés minimale né shkallé vendi), nga neni 56 i ligjit
nr. 49/2012, pér efekt t& pranueshmérisé pér gjykim té
rekursit t& ushtruar kundér vendimit t€ gjykatés sé
apelit.

Por edhe nése do té aplikohej veté kriteri analog i
parashikuar né nenin 67 t& Kodit té Procedurés Civile,
pra ai i periudhés dyvjecare, vlera e padisé né ¢éshtjen
objekt gjykimi do té rezultonte né masén: 32.407 leké
X 24 =777.768 leké.

Edhe kjo vleré rezulton té jeté mé e vogél sesa
kufiri i parashikuar, aktualisht prej 880.000 lekésh
(dyzetfishi i pagés minimale né shkallé vendi), nga
neni 56 i ligjit nr. 49/2012 pér efekt té pranueshmérisé
pér gjykim té rekursit t& ushtruar kundér vendimit té
gjykatés sé apelit.

Né té tilla rrethana, pér té gjitha arsyet e
parashtruara dhe té analizuara mé sipér, té cilat gjykoj
se duhet t& pérbénin edhe objektin e interpretimit té
drejté¢ dhe t& unifikuar t& ligjit nr. 49/2012 *‘Pér
organizimin  dhe  funksionimin e  gjykatave
administrative dhe gjykimin e mosmarréveshjeve
administrative™, si edhe pér shkak se vendimi nr. 678,
daté 14.5.2009 i Gjykatés sé& Apelit Tirané éshté i
paankimueshém né Gjykatén e Larté, kjo né zbatim té
kufizimit t€ ankimit, nisur nga vlera mé e vogél e
padisé objekt i kétij gjykimi, krahasuar me pagén
minimale né shkallé vendi, t& parashikuar nga
dispozita e nenit 56 té ligjit nr. 49/2012 “‘Pér
organizimin  dhe  funksionimin e  gjykatave
administrative dhe gjykimin e mosmarréveshjeve
administrative™,




si gjyqgtar né pakicé, kam géndrimin se Kolegjet e
Bashkuara duhet té kishin vendosur:

“Pushimin e gjykimit té céshtjes né Gjykatén e
Larte”.

Gjygtar: Ardian Dvorani

MENDIM PAKICE

Uné, gjygtari né pakicé, Medi Bici, né bazé té
nenit 307/2 t& Kodit t¢ Procedurés Civile, parashtroj
me shkrim mendimin tim kundér, pér t’ia
bashkéngjitur vendimit nr. 3, daté 6.12.2013 té
Kolegjeve té Bashkuara té Gjykatés sé Larté.

Nga shqyrtimi gjygésor i ¢éshtjes ka rezultuar e
provuar si mé poshté:

Pala paditése, Enver Ajdari, ka gené ushtarak né
Forcat e Armatosura té€ Republikés s& Shqipérisé, me
gradén nénkolonel, vjetérsi shérbimi mbi 30 vjet dhe
pagé referuese 62.600 leké.

Pala e paditur i ka lidhur palés paditése njé pension
té parakohshém né shumén 15.693 leké né muaj, i cili
fillonte nga data 1.8.2005 dhe do té vazhdonte derisa
pala paditése té& arrinte moshén pér pérftimin e
pensionit té ploté té plegérisé.

Meqgenése pala paditése ka pasur pretendime pér
masén e pensionit t& parakohshém, i éshté drejtuar
palés tjetér si organi administrativ kompetent dhe pasi
nuk ka marré zgjidhje prej tij, duke ezauruar mé paré
rrugén administrative té ankimit, i éshté drejtuar rrugés
gjygésore pér zgjidhjen e ¢éshtjes.

Né pérfundim té gjykimit, Gjykata e Rrethit
Gjygésor Tirané ka vendosur pranimin e padisé,
vendim, i cili &shté 1&né né fugi nga Gjykata e Apelit
Tirané, ndaj té ciléve ka ushtruar rekurs né Gjykatén e
Larté pala e paditur, Drejtoria Rajonale e Sigurimeve
Shoggérore Tirané.

Né datén 4.11.2013 né Republikén e Shqipérisé
kané filluan aktivitetin e tyre gjykatat administrative,
prandaj Kolegji Administrativ i Gjykatés sé Larté
caktoi datén e seancés pér shqyrtimin e céshtjes nga
Dhoma e Késhillimit, e cila e dérgoi até pér shqyrtim
né Kolegjet e Bashkuara té Gjykatés sé Larté pér
njésimin e praktikés gjygésore, duke shtruar pér
zgjidhje katér ¢éshtje konkrete.

Né lidhje me céshtijen e paré t& shtruar pér
unifikim, Kolegjet e Bashkuara t& Gjykatés sé Larté
arritén né pérfundimin se:

Gjykata Administrative e Shkallés s& Paré, Gjykata
e Apelit Administrativ dhe Kolegji Administrativ i
Gjykatés sé Larté, t& krijuara me ligjin nr. 49, daté
3.5.2012 “*Pér organizimin dhe funksionimin e
gjykatave  administrative ~ dhe  gjykimin e
mosmarréveshjeve administrative jané kompetente
pér shgyrtimin e té gjitha ¢éshtjeve, té cilat sipas nenit

7 t8 kétij ligji pérbéjné mosmarréveshje administrative,
pavarésisht gjendjes, fazés apo shkallés s& gjykimit.
Kéto gjykata jané kompetente pér céshtjet
administrative pér t& cilat padia, ankimi ose rekursi
éshté  depozituar pérpara datés  4.11.2013,
respektivisht né gjykatat e shkallés sé paré, té apelit
apo né Gjykatén e Larté dhe deri né kété daté
shayrtimi né kéto gjykata nuk ka pérfunduar akoma.

Pakica vleréson se pérfundimi gé kané arritur
Kolegjet e Bashkuara té Gjykatés sé Larté né lidhje me
kété céshtje éshté i pabazuar né ligj pér arsyet e
méposhtme:

Vendimi unifikues nr. 3, daté 6.12.2013 i
Kolegjeve té Bashkuara té Gjykatés sé Larté bie né
kundérshtim me nenin 12 t& ligjit nr. 49/2012 “Pér
organizimin  dhe  funksionimin e  gjykatave
administrative”..., i cili ndérmjet té tjerave pércakton
se:

Gjykata Administrative e Apelit gjykon me trup
gjykues té pérbéré nga tre gjygtaré ankimet kundér
vendimeve té gjykatés administrative t€ shkallés sé
paré.

Nga citimi pjesérisht i dispozités ligjore té
mésipérme del qarté se vullneti i ligjvénésit ka gené se
Gjykata Administrative e Apelit dhe Kolegji
Administrativ i Gjykatés sé Larté né asnjé rrethané nuk
mund t& disponojné mbi vendimet e marra nga
gjykatat e rretheve gjygésore, ose té apeleve né rastin e
shqyrtimit té rekurseve, pasi kompetencén léndore pér
kété e kané gjykatat e apeleve, Kolegji Civil i Gjykatés
sé Larté ose Kolegjet e Bashkuara té Gjykatés sé Larté
né rastin e shqyrtimit té ¢éshtjes prej tyre.

Sipas shumicés, Gjykata e Apelit Administrativ
mund té& disponojé mbi vendimet e gjykatave té
rretheve gjygésore dhe Kolegji Administrativ i
Gjykatés sé Larté mund té disponojé mbi vendimet gé
kané dhéné gjykatat e apeleve t& Republikés, géndrim,
i cili éshté né kundérshtim me ligjin, pasi kompetencat
né Iéndé ndérmjet gjykatave administrative dhe
gjykatave civile jané krejtésisht t& ndara dhe nuk ka
asnjé rast gé ligji lejon interferimin te njéra-tjetra.

Né ndihmé té arsyetimit gé bén pakica, vjen edhe
vendimi unifikues nr. 1, daté 16.4.2004 i Kolegjeve té
Bashkuara t& Gjykatés sé Larté, ku ndérmjet té tjerave
ato shprehen:

Gjykata e Apelit pér Krime t€ Rénda nuk mund té
shqyrtojé né shkallé t& dyté céshtje gé jané shgyrtuar
né shkallé té paré nga gjykatat e rretheve gjygésore .....
(parimi i vazhdimésisé sé gjykimit).

Veértet me kété vendim Kolegjet e Bashkuara té
Gjykatés sé& Larté kané béré njésimin e praktikés
gjygésore pér céshtje qé i takojné fushés gé rregullon
Kodi i Procedurés Penale, por parimi mbetet i njéjté,




pasi ndodhemi né té njéjtat rrethana (pérpara krijimit té
gjykatave té reja), té cilat gjykojné céshtje té njé fushe
té caktuar, prandaj Kolegjet e Bashkuara té Gjykatés sé
Larté duhet ta mbanin parasysh né dhénien e vendimit
praktikén gjygésore gé ato kishin béré mé paré, sepse
né rastin objekt gjykimi pér céshtje t& ngjashme ato
kané mbajtur géndrim t& ndryshém nga i pari, duke e
corientuar praktikén gjygésore t& unifikuar mé paré.

Kolegjet e Bashkuara té Gjykatés sé Larté nése
vlerésonin se praktika gjygésore e méparshme duhej
ndryshuar, né pérputhje me nenin 19 t ligjit nr. 8588,
daté 15.3.2000 “Pér organizimin dhe funksionimin e
Gjykatés sé Larté” (i ndryshuar), atéheré ato duhet ta
bénin ¢éshtjen objekt diskutimi né seancé gjyqgésore
dhe, mé pas, t& dilnin me njé vendim pérfundimtar.

Né nenin 1/2 t€ ligjit nr. 49/2012, éshté pércaktuar
se:

Dispozitat e kétij ligji plotésohen me parashikimet
e Kodit té Procedurés Civile, me pérjashtim té rasteve
dhe pér aq sa ky ligj nuk parashikon ndryshe.

Pakica vleréson se pér té plotésuar boshllékun, gé
mund té krijonte ligji nr. 49/2012, ligjvénési ka
parashikuar gé né zgjidhjen e ¢éshtjeve administrative
gjykatat administrative, krahas ligjit t& tyre organik,
mund t& zbatojné edhe dispozitat ligjore té
parashikuara nga Kodi i Procedurés Civile, duke
pérjashtuar rastin kur ligji organik parashikon ndryshe.

Né rastin né gjykim nuk jemi pérpara rastit té
ndalimit, pasi ligji organik nuk parashikon ndonjé
ndalim gé nuk zbatohen rregullat e parashikuara nga
Kodi i Procedurés Civile, i cili me ndryshimet e
pésuara nga ligji nr. 122/2013 parashikon se ¢éshtjet
gé jané né gjykim ditén e hyrjes né fuqi té ligjit do té
gjykohen sipas ligjit t& Kkohés sé paragitjes sé
kérkesépadisé dhe pérderisa ligji nr. 49/2012 referon
né Kodin e Procedurés Civile, i cili nuk ka ndalim,
atéheré pér céshtjet e filluara nga gjykatat e rretheve
gjygésore pérpara datés 4.11.2012, duhet té
zbatoheshin rregullat e parashikuara né Kodin e
Procedurés Civile.

Sé fundmi, vendimi unifikues nr. 3, daté 6.12.2013
i Kolegjeve té Bashkuara t& Gjykatés sé Larté pér
pikén e paré té tij bie ndesh edhe me veté géllimin e
ligjit me té cilin u krijuan gjykatat administrative, pasi
sipas tij ato u krijuan pér té zgjidhur konfliktet
ndérmjet personave juridiké, personave fiziké dhe
administratés shtetérore brenda njé kohe sa mé té
shkurtér, duke pércaktuar edhe afatet pérkatése pér ¢cdo
shkallé gjykimi.

Céshtjet e regjistruara né gjykatat e shkallés sé paré
pérpara datés 4.11.2012, né pjesén mé t& madhe té tyre
i kané kaluar afatet e shqyrtimit gé parashikohen né
ligjin nr. 49/2012, prandaj shqyrtimi i tyre nga gjykatat

administrative, jo vetém gé do té ishte i paligjshém,
por kjo do té& conte edhe né injorimin e afateve té
gjykimit pér céshtjet e regjistruara né gjykatat
administrative pas datés 4.11.2012, duke e béré
veprimtaring e tyre t€ paligjshme qgé né fillim, pér
shkak té shkeljes sé afateve t& gjykimit té parashikuar
né ligj.

Me kété arsyetim, pakica arrin né pérfundimin se
Kolegjet e Bashkuara té Gjykatés sé Larté pér kété
piké duhet ta njésonin praktikén gjygésore né kété
ményré:

Céshtjet e regjistruara pérpara datés 4.11.2012 né
gjykatat e rretheve gjygésore duhet t€ vazhdonin té
gjykoheshin po nga ato gjykata dhe ankimet ndaj
vendimeve té tyre duhet t& shgyrtoheshin nga gjykatat
e apeleve, kurse rekurset ndaj vendimeve té kétyre té
fundit duhet té shqgyrtoheshin nga Kolegji Civil i
Gjykatés sé Larté.

Né lidhje me c¢é&shtjen e dyté t& shtruar pér
unifikim, Kolegjet e Bashkuara té Gjykatés sé Larté e
kané njésuar praktikén gjyqgésore si mé poshté:

Kufizimet financiare gé parashikojné nenet 45 dhe
56 té ligjit nr. 49/2012 né lidhje me té drejtén pér t&
paragitur ankim né Gjykatén e Apelit Administrativ,
ose rekurs né Gjykatén e Larté, nuk zbatohen né lidhje
me ankimet apo rekurset e paragitura pérpara datés
4.11.2013.

Pakica vleréson se géndrimi gé ka mbajtur shumica
bie né kundérshtim me pikén e paré té unifikuar prej
saj, sepse nga njéra ané ajo thoté gé pér céshtjet dhe
ankimet ndaj vendimeve té regjistruara pérpara datés
4.11.2012 duhet té zbatohen dispozitat e ligjit nr.
49/2012 dhe, nga ana tjetér, kur vjen puna pér té zbatuar
konkretisht parashikimet e neneve 45 dhe 56 t€ kétij ligji
né rastet e ankimeve té paragitura mé paré, ajo thoté se
nuk duhen zbatuar kéto dispozita ashtu si¢ jané shkruar,
cka pérbén njé nonsens, sepse pérderisa céshtjet e
regjistruara pérpara datés 4.11.2013 iu kaluan gjykatave
administrative, atéheré kéto té fundit duhet té zbatojné
merigorozitet té gjitha parashikimet e ligjit organik.

Duke wvepruar né Kkété ményré, Kolegjet e
Bashkuara té Gjykatés sé& Larte kané I&né pa fuqi
pjesérisht kéto dy dispozita ligjore, duke kapércyer né
kété ményré kompetencat gé atyre u jep ligji, pasi nuk
éshté né kompetencé té Gjykatés sé Larté ndryshimi
ose shfugizimi i dispozitave ligjore, por ajo éshté e
detyruar gé t’i zbatojé ato.

Pakica éshté dakord me géndrimin e shumicés se
ankimi i béré mé paré éshté njé e drejté e fituar dhe
sipas vendimeve nr. 2/2013 dhe nr. 9/2007 t& Gjykatés
Kushtetuese, kjo situaté mund t& ndryshojé vetém nése
subjektet pérfituese kané pasoja pozitive, por né
céshtjen objekt gjykimi, zbatimi i ligjit té ri sjell pasoja




negative pér subjektin pérfitues, prandaj ky fakt duhet
té shérbente si njé nga arsyet gé Kolegjet e Bashkuara
té Gjykatés sé Larté ta njésonin praktikén gjygésore né
até ményré qé shqyrtimi i ¢éshtjeve né gjykim pérpara
momentit € funksionimit té gjykatave administrative
duhet t€ rregullohej sipas dispozitave ligjore té
K.Pr.Civile, gjé e cila do té zgjidhte fare miré edhe
moscenimin e té drejtave t& fituara nga palét pér
ankimet dhe rekurset e paragitura ndaj vendimeve té
gjykatave pérpara datés 4.11.2013.

NEé lidhje me mosunifikimin e dy ¢éshtjeve té tjera,
té shtruara pérpara Kolegjeve té Bashkuara té Gjykatés
sé Larté, t& cilat kishin t&¢ bénin me Kkriteret e
pérllogaritjes sé vlerés sé njézetfishit ose dyzetfishit té
pagés minimale né shkallé vendi dhe interpretimin e
neneve 45 dhe 56 té ligjit nr. 49/2012, si dhe kthimin e
céshtjes konkrete pér rishqyrtim né apel, pakica ka té
njéjtin géndrim me shumicén, por ajo ndahet me té né
faktin se céshtja duhej t’i dérgohej pér rishgyrtim
Gjykatés sé Apelit Tirané dhe jo Gjykatés
Administrative t& Apelit, pasi ajo éshté regjistruar
pérpara datés sé fillimit t& veprimtarisé sé gjykatave
administrative.

Arsyetimi i mésipérm e con pakicén né
pérfundimin se vendimi nr. 3, daté 6.12.2013 i
Kolegjeve té Bashkuara té Gjykatés sé Larté né pjesén
gé njéson praktikén gjyqgésore (pikat 1 dhe 2 té tij), si
dhe pér dérgimin e ¢éshtjes pér rishgyrtim né Gjykatén
Administrative t€ Apelit éshté i pabazuar né ligj,
prandaj pér kéto pjesé, vota ime éshté kundeér tij.

Gjygtar: Medi Bici

MENDIM PAKICE

Ne gjyqtarét e pakicés shprehemi kundér vendimit
té shumicés sé Kolegjeve t& Bashkuara t& Gjykatés sé
Larté pér arsyet e méposhtme.

Ligji nr. 49/2012 “Pér organizimin dhe
funksionimin e gjykatave administrative dhe gjykimin
e mosmarréveshjeve administrative”, parashikon
krijimin e gjykatave administrative. Kéto gjykata,
népérmjet kétij ligji, u krijuan rishtazi. Parashikimet e
kétij ligji lidhur me organizimin, funksionimin e
gjykatave administrative, me parimet dhe procedurén e
gjykimit, palét né proces dhe personat e tjeré né
gjykimin administrativ, rezultojné pérgjithésisht té reja
dhe t& ndryshme nga ato té deritanishme.

Né kété aspekt, ne ¢gmojmé se nga ana e ligjvénésit
nuk rezulton géllimi qé céshtjet e regjistruara pér
gjykim né gjykatat e té gjitha niveleve, gé sipas nenit 7
t€ kétij ligji i1 pérkasin kompetencés léndore té
gjykatave administrative, né momentin e hyrjes sé
ligjit né fugi (daté 4.11.2013) té kalonin pér gjykim
(pavarésisht fazés sé gjykimit gé ndodheshin) né

gjykatat administrative té sapokrijuara. Né funksion té
idesé s& mésipérme, vlen té pérmendim, gjithashtu,
dhe faktin e mungesés sé njé dispozite kalimtare né
ligjin nr. 49/2012 lidhur me fatin e céshtjeve té
regjistruara né momentin e hyrjes né fugi té kétij ligji.
Gjé e cila nénkupton se kéto ¢éshtje do té vazhdojné t&
gjykohen nga gjykatat, t& cilat kané kompetencén
funksionale, pra nga gjykatat e zakonshme, me ligjin e
kohés sé regjistrimit té tyre pér gjykim.

Vlerésojmé se parimi i sé drejtés procedurale se
ligji procedural éshté menjéheré i aplikueshém, nuk
éshté i zbatueshém pér céshtjet civile t& regjistruara né
gjykatat e zakonshme né momentin e hyrjes né fugi té
ligjit nr. 49/2012 dhe gé sipas nenit 7 té tij lidhen me
mosmarréveshje gé i pérkasin kompetencés Iéndore té
gjykatave administrative.

Mendojmé se aplikimi né ményré t& menjéhershme
i ligjit procedural né njé proces gjygésor tashmé té
filluar, mund té jeté i zbatueshém vetém né rastet kur
ligji i ri rregullon ¢éshtje t& parregulluara mé paré apo
kur ndryshon njé rregullim té& méparshém té njé
céshtjeje té caktuar, nése pér kété ligjvénési nuk
vendos gé rregullat e reja jané té aplikueshme vetém
pér padité e paragitura pas hyrjes sé tij né fugi. Né fakt,
né té gjitha rastet kur ligji procedural ka pésuar
ndryshime apo shtesa, ligjvénési éshté kujdesur té
pércaktojé gé rregullimet e reja kané apo jo efekt
prapaveprues.

Ndérkohg, né rastin konkret jemi para krijimit té
njé gjykate t€ re té sistemit gjygésor, me njé
funksionim dhe organizim té& ndryshém, si dhe me
rregulla t& reja gjykimi t& mosmarréveshjeve
administrative.

NEé vlerésimin toné, kompetenca léndore éshté njé
céshtje, pérkatésia e sé cilés lidhet me gjykatén e
shkallés sé paré dhe gé duhet t& zgjidhet gé né
momentin fillestar t& gjykimit, pra gé né gjykimin né
shkallé t& paré. Kompetenca léndore nuk mund t&
ndryshojé me njé ligj té ri, por vetdtm nése ligji
pércakton né dispozitat e tij, né ményré té shprehur
drejtpérdrejt dhe gartazi njé zgjidhje t& ndryshme
lidhur me kompetencén Iéndore, gjaté njé gjykimi té
filluar apo pasi ka pérfunduar njé shkallé e gjykimit.

Né kété kuptim, mendojmé se nuk ka vend pér
diskutim pérkatésia e kompetencés léndore té gjykatés
sé shkallés sé dyté, pér té cilén diskutimi i vetém mund
té lidhet me kompetencén e saj funksionale pér
gjykimin e njé c¢éshtjeje t& caktuar, t& ardhur pérpara
saj mbi ankimin kundér vendimit t€ njé gjykate té
shkallés sé paré.

Nisur nga kjo, nése kompetenca léndore, né
pérputhje me ligjin e kohés, i ka takuar gjykatés sé



zakonshme, parimisht, nuk mundet gé kjo kompetencé
té ndryshojé kur céshtja ndodhet né gjykim e sipér né
gjykatat e té gjitha niveleve. Nése ligjvénési ngarkon
njé organ tjetér gjygésor me kompetencén funksionale
pér gjykimin e ankimeve kundér vendimeve té
gjykatave té zakonshme té shkallés sé paré, atéheré
kété duhet ta béjé me njé urdhérim ligjor té shprehur,
pérdryshe do t& ndodhemi para mungesés sé
kompetencés funksionale té organit tjetér gjyqgésor.

Lidhur me gjykimin e ¢éshtjes konkrete pér té cilén
shumica shprehet se duhet t& rigjykohet tashmé nga
gjykata e apelit administrativ, né ligjin nr. 49/2012, né
nenin 10, pika 2, germa “a”, pércaktohet se: “Gjykata
Administrative e Apelit shqyrton: a) ankimet kundér
vendimeve té gjykatés administrative té shkallés sé
paré; b) né shkallé t& parg, mosmarréveshjet me objekt
aktet nénligjore normative, si dhe raste té tjera té
parashikuara me ligj”. Pra, né Kkété dispozité,
ligjvénési nuk ka ngarkuar gjykatén administrative té
apelit pér t€ shgyrtuar ankimet kundér vendimeve té
gjykatés sé zakonshme t& shkallés sé paré, gjé té cilén
nuk e ka béré as me ndonjé dispozité tranzitore té ligjit.

Pér rrjedhojé, vlerésojmé se rregullimi i ri ligjor, i
béré me ligjin nr. 49/2012, né lidhje me kompetencén
léndore té gjykatave administrative, nuk prek ato
céshtje, gjykimi i té cilave ka pérfunduar né gjykatén e
zakonshme té shkallés sé paré né momentin e hyrjes né
fuqi té kétij ligji. Po késhtu, kemi té& njéjtin mendim
dhe pér ato ¢éshtje, té cilat jané né gjykim e sipér né té
gjitha shkallét e gjykimit, té cilat kané nisur shqyrtimin
e tyre para hyrjes né fuqi té kétij ligji.

Prandaj, pranimi i s& kundértés, qofté dhe pranimi
gé gjykimi i ankimeve kundér vendimeve té dhéna nga
gjykatat e zakonshme té shkallés sé paré éshté né
kompetencén funksionale t& Gjykatés Administrative
t€ Apelit, pikérisht pér shkak té klasifikimit té
mosmarréveshjes si mosmarréveshje administrative
sipas rregullimit té ri ligjor, jo vetém é&shté né kapércim
t& asaj qé ligji ka pércaktuar, por indirekt, do té duhet
té pranohej mungesa e kompetencés Iéndore té
gjykatés sé zakonshme té shkallés sé paré, pérveg se,
né aplikim t& rregullave té reja dhe konceptualisht té
ndryshme procedurale para gjykatave mé té larta né
njé proces gjygésor, ku gjykimi né njé shkallé té
sistemit gjyqgésor ka pérfunduar tashmé.

Njé gjé e tillé do t& vinte né diskutim respektimin
né cdo céshtje konkrete t& parimeve té procesit té
rregullt ligjor, ashtu sikundér edhe kushtetutshmériné e
ligjit nr. 49/2012 né raport me céshtjet gjygésore,
gjykimi i té cilave ka pérfunduar né gjykatén e shkallés
sé paré dhe kundér vendimit té sé cilés palét kané
ushtruar tashmé té drejtén e ankimit t& njohur nga ligji
procedural civil né fugi né kohén e paraqgitjes sé tij.

Pér kété arsye kemi parasysh se ligji, si akt i
pérgjithshém normativ, pér mé tepér né rastet kur
vendos rregulla té detyrueshme sjellje, si dhe né rastin
konkret (ligji nr. 49/2012), aplikueshméria e kétyre
rregullave t€ reja sjellje lidhet me t& ardhmen, por
aspak me té kaluarén, pasi nuk mund té ribéhet ajo qé
tashmé ka ndodhur.

Théné ndryshe, nése do té pranohej se éshté
Gjykata Administrative e Apelit ajo gé duhet t&
shgyrtojé ankimet kundér vendimeve té dhéna nga
gjykatat e zakonshme té shkallés sé paré, atéheré do té
duhet t& pranohej se Gjykata Administrative e Apelit,
né funksion t& kontrollit gjygésor t& vendimit té
gjykatés sé shkallés sé paré, do té duhet té& konsiderojé
rregullimet e béra nga ligji i ri (ligji nr. 49/2012), si pér
gjykimin né shkallén e paré, ashtu edhe pér gjykimin
né apel, pérfshiré edhe rregullat pér kufizimin e sé
drejtés sé ankimit né Gjykatén Administrative té Apelit
(vendimet e paankimueshme, neni 45); pér paragitjen e
provave té reja (neni 47); pér kalimin asaj té& ankimit
(neni 47) apo pér gjykimin e céshtjes né dhomé
késhillimi dhe gjykimit t& saj mbi bazé dokumentesh
(neni 49), rregulla kéto gé padyshim preknin té drejtat
e personave konkreté (paléve né gjykim) t€ njohura
nga ligji procedural civil né fugi né momentin e
ngritjes sé padisé, shqyrtimit té ¢éshtjes nga gjykata e
shkallés sé paré dhe paragitjes sé& ankimit Kundér
vendimit t& saj, gjé gé nuk mund té jeté géllimi i njé
ligji.

Gjygtarét e pakicés sjellin né vémendje se né
parim, né té drejtén procedurale, ligji i ri nuk ka efekt
prapaveprues. Né véshtrimin historik t& ndryshimeve
gé ka pésuar K.Pr.Civile, né asnjé rast nuk ka pasur
fugi prapavepruese ky kod. Njé fugi té tillé nuk i éshté
dhéné as né miratimin e tij fillestar né vitin 1996, por,
pérkundrazi, té gjitha ¢éshtjet e filluara mé paré me
procedurén e méparshme u pérfunduan mbi ato
rregulla procedurale.

Rregullat procedurale, t& pérmendura mé sipér, té
cilat lidhen me procedurén e ankimit, me procedurén e
gjykimit né gjykatén e apelit administrativ apo né
Gjykatén e Larté, jané té tilla t& cilat pérmbysin
procedurén e gjykimit t& nisur mé paré. Cmojmé se
nuk mund té keté ndryshim té rregullave té “lojés” pasi
ajo ka nisur, apo aq mé tepér ka pérfunduar njé shkallé
gjykim.

Ne gjygtarét e pakicés shprehemi kundér, pasi
vlerésojmé se ky vendim i Kolegjeve té Bashkuara té
Gjykatés sé Larté cenon edhe parimet e procesit té
rregullt ligjor dhe, konkretisht, parimin e ““gjykatés sé
caktuar me ligj”, “gjykimin brenda njé afati t&
arsyeshém’” dhe até té ““sigurisé juridike™.

- Lidhur me cenimin e parimit té “gjykatés sé



caktuar me ligj”

Né nenin 42 té Kushtetutés parashikohet se ““l1.
Liria, prona dhe té drejtat e njohura me Kushtetuté
dhe me ligj nuk mund t& cenohen pa njé proces té
rregullt ligjor. 2. Kushdo, pér mbrojtjen e té drejtave,
té lirive dhe té interesave té tij kushtetuese dhe ligjore,
ose né rastin e akuzave t& ngritura kundér tij, ka té
drejtén e njé gjykimi t& drejté dhe publik brenda njé
afati t& arsyeshém nga njé gjykaté e pavarur dhe e
paanshme e caktuar me ligj””. Pra, njé ndér parimet
e procesit t& rregullt éshté dhe parimi se gjykata
duhet té jeté e caktuar me ligj. Kjo do té thoté se ajo
kérkohet té jeté njé gjykaté kompetente, té keté
juridiksion pér t& dégjuar céshtjen dhe qé
kompetenca t’i jeté dhéné asaj prej ligjit.

GJEDNJ-ja e ka pérkufizuar njé gjykaté si njé
organizém @é ushtron funksione gjygésore, e krijuar
me ligj pér té pércaktuar ¢éshtjet brenda kompetencave
té saj né pérputhje me procedura té kryera né ményré
té pércaktuar. Cdo gjykaté gé shqyrton njé céshtje
duhet té jeté e krijuar me ligj. Kushti gé njé gjykaté té
krijohet me ligj zbatohet jo vetém pér kuadrin
institucional, por edhe pér pérbérjen specifike té
saj né njé céshtje té caktuar.

Gjykata Kushtetuese ka njé praktiké té gjeré lidhur
me parimin “gjykata e caktuar me ligj”. Kjo gjykaté ka
theksuar se shqyrtimi i ¢éshtjes nga njé “gjykaté e
caktuar me ligj” éshté njé element i procesit té rregullt
ligjor, sipas nenit 42 t& Kushtetutés t& Republikés sé
Shqipérisé dhe nenit 6 t€ Konventés Evropiane pér té
Drejtat e Njeriut.

Termi “gjykaté” karakterizohet né sensin material
nga funksioni i saj gjygésor, gé ka té béjé me zgjidhjen
e ¢éshtjeve g€ jané né kompetence té saj, né njé proces
té zhvilluar mbi njé proceduré ligjérisht t& pércaktuar
dhe né pajtim me rendin e sé drejtés. E drejta e ¢do
pale pér t'u dégjuar né seancé pérpara njé gjykate
kompetente kérkon gé gjykata té keté juridiksion pér té
dégjuar céshtjen dhe gé kompetenca t’i jeté dhéné asaj
prej ligjit**.

Né rastin né gjykim, rezulton se gjyqtari éshté
caktuar sipas ligjit gé ka gené né fugi né kohén kur
éshté paragitur kérkesépadia dhe konkretisht sipas
dispozitave té Kodit t& Procedurés Civile.

Me ligjin nr. 49/2012, u vendos krijimi i gjykatave
administrative, té cilat funksionojné si gjykata mé vete
(shkallé e paré dhe apel, si dhe Kolegji Administrativ i
Gjykatés sé Larté), neni 4 i ligjit.

Me vendimin e Kolegjeve t& Bashkuara éshté

% Shih vendimin nr. 31, daté 1.12.2005 t& Gjykatés
Kushtetuese.

4 shih vendimin nr. 7, daté 9.3.2009 t& Gjykatés
Kushtetuese.

vendosur: “Gjykatat administrative té shkallés sé parg,
Gjykata e Apelit Administrativ dhe Kolegji
Administrativ i Gjykatés sé Larté, t& krijuara me ligjin
nr. 49, daté 352012 “Pér organizimin dhe
funksionimin e gjykatave administrative dhe gjykimin e
mosmarréveshjeve administrative™, jané kompetente
pér shqyrtimin e té gjitha ¢éshtjeve, té cilat sipas nenit
7 té kétij ligji pérbéjné mosmarréveshje administrative,
pavarésisht gjendjes, fazés apo shkallés sé& gjykimit.
Kéto gjykata jané kompetente pér céshtjet
administrative pér té cilat padia, ankimi ose rekursi
éshté  depozituar pérpara datés 4.11.2013,
respektivisht né gjykatat e shkallés sé paré, t& apelit
apo né Gjykaté té Larté dhe deri né kété daté shqyrtimi
né kéto gjykata nuk ka pérfunduar akoma™. Ky
konkluzion, i arritur nga shumica duke interpretuar
dispozitat tranzitore t& ligjit nr. 49/2012, eliminon
kompetencén léndore pér té gjykuar ¢éshtjet né gjykim
e sipér té gjykatave té shkallés sé paré, apelit dhe té
Kolegjit Civil t& Gjykatés sé Larté. Pra, sjell
pérjashtimin e njé trupi gjykues si jo kompetent sipas
ligjit t& ri nr. 49/2012, ndérkohé gé ky trup gjykues
ishte kompetent dhe caktuar konform legjislacionit
procedural né fugi né kohén e paragitjes sé
kérkesépadisé.

Vlerésojmé se ky vendim bie ndesh me nenin 42 té
Kushtetutés dhe nenin 6.2 t¢ KEDNJ-sé, pasi cenon
parimin e “gjykatés sé caktuar me ligj”.

Ne si pakicé vlerésojmé se né momentin gé njé
trup gjykues éshté kompetent dhe éshté caktuar
konform procedurave pérkatése ligjore pér té gjykuar
njé céshtje t8 caktuar, nuk mundet népérmjet
dispozitave kalimtare t€ njé ligji t& mévonshém té
largohet, duke u z&vendésuar me njé trup tjetér gjykues
t8 njé gjykate té krijuar rishtazi (gjykata
administrative).

Nése kompetenca léndore, né pérputhje me ligjin e
kohés, i ka takuar gjykatés sé zakonshme, parimisht,
nuk mundet gé kjo kompetencé té& ndryshojé kur
¢éshtja ndodhet né gjykim. Vazhdimi i gjykimit nga i
njéjti trup gjykues pérbén njé garanci pér respektimin e
parimit né procesin e rregullt ligjor, até té “gjykatés sé
caktuar me ligj”.

- Lidhur me cenimin e parimit t& “gjykimit
brenda njé afati té arsyeshém”

Pakica ¢mon, gjithashtu, se vendimi unifikues i
Kolegjeve té Bashkuara t¢ Gjykatés sé Larté cenon
edhe té drejtén e cdo individi apo ¢do subjekti tjetér t&
sé drejtés pér t’u gjykuar brenda njé afati t& arsyeshém,
né kuptim t& nenit 42 t& Kushtetutés dhe nenit 6 té
KEDNJ-s€ si njé element tjetér i réndésishém i
procesit té rregullt ligjor.

Sipas interpretimit unifikues t& Kolegjeve té



Bashkuara t& Gjykatés sé Larté, né c¢cdo proces
gjygésor té filluar dhe gé shgyrtimi nuk ka pérfunduar
akoma, céshtja duhet té kalojé pér gjykim né gjykatat
administrative né té cilat gjykimi do té fillojé nga e
para. Pra, ¢do veprim procedural, ¢do prové apo hetim
i realizuar né kéto gjykime, do té& zerohen dhe ¢do
veprim procedural sé bashku me gjykimin né térési do
té nisé nga e para.

Ky konkluzion i vendosur nga shumica, ¢mojmeé se
sjell cenimin e procesit té rregullt ligjor lidhur me
parimin e *“gjykimit brenda njé afati t€ arsyeshém”, né
té gjitha gjykimet e filluara para datés 4.11.2013, gé
urdhérohen t& nisin nga e para nga gjykatat
administrative, konkretisht:

- Lidhur me cenimin e parimit té “sigurisé
juridike”

Vendimi i mésipérm i shumicés sé Kolegjeve té
Bashkuara ka sjellé edhe cenimin e parimit t& sigurisé
juridike. Siguri juridike, e cila buron nga
Kushtetuta dhe nga parimet e pérgjithshme té sé
drejtés.

Siguria juridike éshté ndér elementet thelbésore té
shtetit té sé drejtés dhe Kkjo siguri presupozon, veg té
tjerash, besueshmériné e qytetaréve te shteti dhe
pandryshueshméringé e ligjit pér marrédhéniet e
rregulluara.

Referuar jurisprudencés sé GJEDNJ-sg, e drejta pér
njé proces té rregullt ligjor garantuar nga neni 681 i
Konventés duhet té interpretohet sipas preambulés sé
Konventés, e cila, né pjesén pérkatése, deklaron gé
respektimi i ligjit duhet té jeté pjesé e trashégimisé sé
pérbashkeét té shteteve kontraktuese ... gjykata shqyrton
kérkesat gé pretendojné shkelje t& garancive specifike
procedurale ose pretendojné gé drejtimi i procedurés,
si i téré, nuk ka siguruar garancité e sé drejtés pér njé
proces té rregullt ligjor té& ankuesit®.

Pakica ¢mon té theksojé né kété aspekt dhe
jurisprudencén e Gjykatés Kushtetuese t& Republikés
sé Shqipérisé. Kjo gjykaté, konceptin e sigurisé
juridike e referon te parimi i shtetit t& sé drejtés, t€ sé
drejtés sé fituar, t& pritshmérisé sé ligjshme dhe té
besimit t€ qytetaréve te shteti, parim Qg éshté
sanksionuar né nenin 4 t€ Kushtetutés dhe gé duhet
kuptuar e interpretuar né lidhje té ngushté me aspiratén
e shprehur né preambulén e Kushtetutés, ku éshté
skalitur vendosméria e popullit shgiptar ... pér té
ndértuar shtetin e sé drejtés, demokratik e social.
““Shteti i sé drejtés, i cili garantohet gé né preambulén
e Kushtetutés, éshté njé nga parimet mé themelore e
mé té réndésishme né shtetin dhe shogériné

> Shih vendimin e GJEDNJ-sé, Mullai dhe té tjeré
kundér Shqipérisé, daté 23.3.2010,879-80.

demokratike. Si i tillé, ai pérbén njé normé té pavarur
kushtetuese, prandaj shkelja e tij pérbén né vetvete
bazé té€ mjaftueshme pér deklarimin e njé ligji si
antikushtetues™.®

Vendimi i shumicés, duke ndryshuar rregullat
procedurale gjaté procesit né vazhdim e sipér, ka
shkelur parimin e sigurisé juridike. Pakica ka parasysh
dhe pasojat e vendimmarrjes né pérgjithési dhe né rastin
konkret né vecanti.

Kolegjet e Bashkuara duhet t& Kkishin marré
parasysh faktin se gjykimi rishtazi nga gjykatat
administrative do té passjellé njé ndryshim té
rregullave procedurale sipas parashikimeve té ligjit t&
ri nr. 49/2012. Kjo sjell njé tjetér gjendje psikologjike
té paléve, té cilat cenohen né pritshmérité e tyre té
ligjshme dhe né besimin e tyre te shteti dhe drejtésia
efektive.

Pérfundimisht, si pakicé vlerésojmé se gjykaté
kompetente pér gjykimin e ¢éshtjes civile konkrete
éshté Gjykata e Apelit Tirané dhe jo Gjykata
Administrative e Apelit, si¢ ka vendosur shumica e
Kolegjeve t& Bashkuara né kété rast.

Gjygtaré: Edmond Islamaj, Shkélzen Selimi,
Admir Thanza

® Vendim i Gjykatés Kushtetuese t& Republikés sé
Shqipérisé nr. 34, daté 20.12.2005. Pérmbledhje e
vendimeve, viti 2005, f. 289.

